
2020 йил 25 январдан чиқа бошлаган    

Давоми 2-бетда

МУНОСАБАТ

КАМБА¡АЛЛИКНИ ¯ИС¯АРТИРИШ 
ХАЛҚИМИЗНИНГ РУҲИ ТЕТИК, ТАНИ СОҒ, ТУРМУШИ ЧИРОЙЛИ БЎЛИШИ УЧУН 

ҚАТЪИЙ КУРАШИШ, ШУ ЭЗГУ МАҚСАД ЙЎЛИДА ФИДОЙИЛИК КЎРСАТИШ ДЕМАКДИР
25 январь куни Президент Шавкат Мирзиёев раислигида ўтган 
видеоселектор йиғилишида камбағалликни қисқартириш, аҳоли 
бандлигини таъминлаш ва кичик бизнесни қўллаб-қувватлаш 
бўйича 2023 йил режалари кенг муҳокама қилинди.

Эътибор берайлик, камбағалликни қисқартириш мил-
лий сиёсат даражасига олиб чиқилгани таъкидланди. 
Камбағалликни қисқартириш ўзи нима дегани? Бу нима учун 
керак? 

Ҳар бир мутасадди бу саволларни ўзига бериб, аниқ жа-
вобларини ҳам топа билиши керак. Битта маҳалла  миқёсида 
олсак, эҳтиёжманд оилалар камлиги айни вақтда даромад 
топаётган, иш, ҳунар билан банд фуқаролар, ишлаб чиқа-
риш ва хизмат кўрсатаётганлар сони кўпаяётганини англа-
тади. Бу оилаларда турмуш ўзгариши, болалар яхши ўқиши, 
яхши овқатланиши, ҳар томонлама соғлом бўлиб улғайиши 
учун шароит кенгайишини билдиради.

 Энди аёлларнинг кундалик ҳаётида қанча ўзгаришлар 
бўлишини тасаввур қилиб кўриш қийин эмас. Шунинг учун 
давлат раҳбари бу масалани миллий сиёсат даражасига 
кўтаряпти. Камбағалликни қисқартириш халқимизнинг руҳи 
тетик, тани соғ, турмуши чиройли бўлиши учун қатъий кура-
шиш, шу эзгу мақсад йўлида фидойилик кўрсатиш, дегани. 
Ҳар биримиз шундай олий ниятни қалбдан англаб олиши-
миз зарур.

Ўзбекистон Республикаси Президенти Шавкат Мирзиёев Қирғиз Республикаси Президенти Садир Жапаровнинг таклифига биноан  
26-27 январь кунлари давлат ташрифи билан ушбу мамлакатда бўлди.

СИФАТЛИ ТАЪЛИМ ВА  
МАЪНАВИЙ ТАРБИЯ УЙ¢УНЛИГИ

ЯНГИ ЎЗБЕКИСТОН ОРЗУСИ

Ўзбекистон Республикаси Президенти Шавкат 
 Мирзиёевнинг Олий Мажлис ва Ўзбекистон халқига 
2022 йил 20 декабрдаги Мурожаатномасида алоҳи-
да таъкидланганидек, “Таълим сифатини ошириш — 
Янги Ўзбекистон тараққиётининг яккаю ягона тўғри 
йўлидир. Юсуф Хос Ҳожиб бобомиз айтганларидек: 
“Заковат бор жойда улуғлик бўлади, Билим бор  жойда 

буюклик бўлади”. Шунинг учун ушбу соҳада бошла-
ган ислоҳотларимизни давом эттиришимиз, таълим 
даргоҳларига бориб, ўқитувчи ва мураббийлар билан 
кўпроқ мулоқот қилиб, ўқув-тарбия ишлари сифатини 
ошириш бўйича улар қўйган масалаларни биргаликда 
ҳал этишимиз керак”.

Давлат ташрифининг асосий тад-
бирлари 27 январь куни ўтказилди.

Дастлаб Бишкекдаги “Ала-Арча” қа-
роргоҳида давлатимиз раҳбарини рас-
мий кутиб олиш маросими бўлди.

Олий мартабали меҳмон шарафи-
га фахрий қоровул саф тортди. Икки 
мамлакатнинг давлат мадҳиялари 
янгради.

Президентлар Шавкат Мирзиёев 
ва Садир Жапаров фахрий қоро-
вул сафи олдидан ўтиб, расмий 

 делегациялар аъзоларини бир-бирига 
 таништирдилар. 

Шундан сўнг Ўзбекистон Президен-
ти Шавкат Мирзиёев ва Қирғизистон 
 Президенти Садир Жапаров тор дои-
рада учрашув ўтказдилар.

Давлатимиз раҳбари таклиф ва 
самимий қабул учун миннатдорлик 
билдириб, кейинги икки йилда Ўз-
бекистон — Қирғизистон ҳамкорли-
ги самарали ривожланганини қайд 
этди.

— Қирғизистон бизнинг муҳим 
стратегик ҳамкоримиз, энг яқин 
қўшнимиз ва вақт билан синал-
ган дўстимиздир, — деди Шавкат 
 Мирзиёев.

Томонлар охирги икки йилда ўза-
ро муносабатларни мутлақо янги 
даражага олиб чиқишга эришгани 
таъкидланди. Ўзбекистон — Қирғи-
зистон чегарасининг делимитация-
си якунига етказилгани эса тарихий 
воқеа сифатида эътироф этилди.

Музокараларда икки томонлама сиё-
сий, савдо-иқтисодий, инвестициявий, 
транспорт-коммуникация, сув-энерге-
тика ва ҳудудлараро ҳамкорликни ри-
вожлантириш масалалари муҳокама 
қилинди.

Ўзбекистон раҳбари кейинги йиллар-
да ўзаро савдо ҳажми етти баробарга 
кўпайганини  мамнуният билан қайд 
этди. 

Икки мамлакат ҳукуматларига савдо 
ҳажмини янада ошириш ва ўзаро маҳ-
сулот етказиб бериш номенклатураси-
ни кенгайтириш юзасидан биргаликда 
ишлаш бўйича топшириқ берилди.

Саноат, тўқимачилик, энергетика, кон 
ва қишлоқ хўжалиги соҳаларида янги 
қўшма инвестиция лойиҳаларини амал-
га ошириш масалалари кўриб чиқилди.

Шу мақсадда Ўзбекистон — Қирғи-
зистон тараққиёт фондининг салоҳияти 
янада фаол ишга солинади.

Давлат раҳбарлари минтақавий 
тузилмалар ва халқаро мулоқот май-
донлари доирасидаги ҳамкорликни, 
Марказий Осиёда хавфсизлик ва бар-
қарорлик, замонавий хатар ва таҳдид-
ларга самарали қарши курашиш маса-
лаларини ҳам муҳокама қилдилар.

Сўнг музокаралар икки мамлакат 
расмий делегациялари аъзолари, қа-
тор вазирлик ва вилоятлар раҳбарлари 
иштирокида кенгайтирилган таркибда 
давом эттирилди.

Давлатимиз раҳбари яна бир бор 
самимий қабул ва меҳмондўстлик учун 
чуқур миннатдорлик билдириб, Пре-
зидент Садир Жапаров раҳбарлигида 
Қирғизистонда амалга оширилаётган 
муваффақиятли ижтимоий-иқтисодий 
ислоҳотлар Ўзбекистонни қувонтираёт-
ганини алоҳида таъкидлади.

Ўзбекистон ва Қирғизистон ўрта-
сидаги муносабатлар жадал ривож-
ланиб бораётгани мамнуният би-
лан қайд этилди. Олий даражадаги 

 мулоқотлар тизимли ва фаол тус ол-
гани ҳамкорликни салмоқли даражада 
мустаҳкамлаш, янги ўсиш нуқталари-
ни аниқлаш ва амалий шерикликни 
кенгайтиришга хизмат қилмоқда.

Томонлар ўзаро стратегик шерик-
ликни чуқурлаштириш борасида бир-
галикда ишлашга қатъий интилишини 
билдирдилар. Мамлакатларимиз ўр-
тасида тузилган Чегара тўғрисидаги 
шартнома қардош халқларимиз томо-
нидан кўтаринки руҳ билан қабул қи-
лингани таъкидланди.

Президент Шавкат Мирзиёев ўзаро 
манфаатли ҳамкорликнинг асосий ус-
тувор йўналишларини қайд этди. Бу, 
биринчи навбатда, ўзаро савдо ҳажми-
ни ошириш ва номенклатурасини кен-
гайтиришдир.

Шу мақсадда томонлар учинчи мам-
лакатлардан импорт ўрнини ўз ишлаб 
чиқарувчиларимизнинг арзон маҳсу-
лотлари билан  тўлдириш, шунингдек, 
икки мамлакат пойтахтларида савдо 
марказларини ташкил этиш масалала-
рини ўрганишга келишиб олдилар.

Саноат кооперацияси доирасида қа-
рийб 500 миллион долларлик янги ин-
вестиция лойиҳаларини ишлаб чиқиш 
таклиф қилинди. Автомобиллар, замо-
навий маиший техника, қурилиш мате-
риалларини ишлаб чиқариш, фойдали 
қазилмаларни биргаликда қазиб олиш 
ва қайта ишлаш шулар жумласидан.

Мамлакатимиз етакчиси озиқ-овқат 
хавфсизлигини таъминлаш доирасида 
қишлоқ хўжалиги соҳасидаги ҳамкор-
ликни мустаҳкамлашни муҳим йўналиш 
сифатида қайд этди.

Интенсив боғлар ва иссиқхона хўжа-
ликларини ривожлантириш, картошка, 
мева-сабзавот ва чорвачилик маҳсу-
лотларини етказиб бериш, қишлоқ хў-
жалиги маҳсулотларини етиштириш 
ва бошқа қўшма лойиҳаларни ишга 
туширишга қаратилган агрокооперация 

Бугунги кунда 
мамлакатимизда маънавият 
ва маърифатга, таълим-
тарбияга, Янги Ўзбекистоннинг 
баркамол авлодини 
шакллантиришга эътибор 
ниҳоятда кучайди. 2022–2026 
йилларга мўлжалланган 
Тараққиёт стратегиясида 
жамият маънавиятини янада 
юксалтириш ҳамда шу асосда 
маърифат ва таълим-тарбия 
соҳасини ривожлантириш 
давлатимиз сиёсатининг энг 
устувор йўналишларидан бири 
сифатида белгилангани бежиз 
эмас. 

ЎЗБЕКИСТОН ЗАМОНАВИЙ ХАВФ-ХАТАРЛАРГА  
ЖАВОБ БЕРИШГА ЙЎНАЛТИРИЛГАН МИНТАҚАВИЙ  

ЎЗАРО БОҒЛИҚЛИК БЎЙИЧА ЭНГ МУҲИМ ТАШАББУСЛАРНИ 
ИЗЧИЛ ИЛГАРИ СУРМОҚДА

ХОРИЖИЙ ЭКСПЕРТЛАР БИШКЕКДА БЎЛИБ ЎТГАН ОЛИЙ ДАРАЖАДАГИ 
ЎЗБЕКИСТОН — ҚИРҒИЗИСТОН САММИТИ ЯКУНЛАРИ ҲАҚИДА

27 январь куни Ўзбекистон Президенти Шавкат Мирзиёевнинг 
Қирғизистонга давлат ташрифи якунланди. Музокаралар 
сўнгида имзоланган асосий ҳужжат — Кенг қамровли стратегик 
шериклик тўғрисидаги декларация бўлди. Халқаро экспертлар 
фикрича, ташриф давомида эришилган келишувлар нафақат 
икки мамлакат манфаатларига жавоб беради, балки Марказий 
Осиё мамлакатлари ўртасидаги салоҳиятни ошириш ва ўзаро 
боғлиқликни мустаҳкамлаш ишига ҳам хизмат қилади.

Давоми 2-бетда

6-бетга қаранг.

Давоми 4-бетда

Давоми 3-бетда

Ўзбекистон Республикаси Президенти 
Матбуот хизмати сурати.

 дастурини амалга ошириш шу мақсад-
ларга хизмат қилади.

Ўзбекистон Президенти икки мамла-
кат ҳудудлари ўртасидаги шериклик ва 
тўғридан-тўғри алоқаларни кенгайти-
риш муҳимлигини таъкидлади.

Транспорт ва логистика соҳасида-
ги ҳамкорлик стратегик аҳамиятга эга 
экани қайд этилди. “Хитой — Қирғи-
зистон — Ўзбекистон” темир йўлини 
қуриш бўйича ишларни фаоллашти-
риш, “Андижон — Ўш — Иркиштом” 
автомобиль йўлининг салоҳиятини тў-
лиқ ишга солиш, шу мақсадда қўшма 
транспорт-логистика компаниясини 
ташкил этишга келишиб олинди.

Музокараларда энергетика соҳаси-
даги ҳамкорликка алоҳида эътибор қа-
ратилди. Гидро энергетикадаги лойиҳа-
ларни амалга ошириш, шу жумладан, 
Қамбарота ГЭС-1 қурилиши борасида-
ги биргаликдаги саъй-ҳаракатларни жа-
даллаштириш зарурлиги қайд этилди.

Давлатимиз раҳбари, шунингдек, 
маданий-гуманитар ҳамкорликни кен-
гайтириш муҳимлигини кўрсатиб ўтди. 
Тарихи ва дини, тили ва маданияти 
муштарак бўлган халқларимиз ўрта-
сидаги дўстлик ришталарини мустаҳ-
камлашга қаратилган қатор аниқ та-
шаббуслар илгари сурилди.

Хусусан, улуғ қирғиз ёзувчиси Чин-
гиз Айтматовнинг 95 йиллигини кенг 
нишонлаш, Ўшда Бобур номидаги Ўз-
бек мусиқали драма театрининг очили-
шида биргаликда спектакль намойиш 
этиш, зиёлилар ва ёшларни фаол жалб 
қилган ҳолда янги формат — Авлодлар 
мулоқотини ташкил этиш, талабалар 
спартакиадаси, қўшма фестиваль ва 
концертлар, ижодий тадбирларини ўт-
казиш таклиф қилинди.

ªЗБЕКИСТОН – ¯ИР¡ИЗИСТОН: ТАРИХИЙ КЕЛИШУВЛАРГА
БОЙ САМАРАЛИ ТАШРИФ

ЗАҲИРИДДИН МУҲАММАД БОБУР ТАВАЛЛУДИНИНГ 540 ЙИЛЛИГИГА

БУЮК САРКАРДА ВА 
ВАТАНПАРВАР ШОИР



Шохаиб Бажва, 
Стратегик 
коммуникациялар бўйича 
компания директори  
(Буюк Британия): 

Солиҳ Йилмаз, 
Россия ва МДҲ мамлакатларини ўрганиш 
институти директори (Туркия):

Макс Сей, 
“Kingsley Strategic 
Institute” ижрочи 
директори (Малайзия):

Шавкат Исмоилов, 
Остона шаҳри қирғиз 
этно-маданий 
бирлашмаси раиси, 
Қозоғистон халқи 
Ассамблеяси кенгаши 
аъзоси:

Фотима Бадавий, 
“Ахбар ал-Йаум” газетасининг мухбири (Миср):

Пак Жунг Хо, 
Халқаро иқтисодий сиёсат институтининг Россия-
Евроосиё гуруҳи раҳбари (Жанубий Корея):

Руди Фанг, 
Ўзбекистон – Сингапур туризмни ривожлантириш 
маркази раҳбари, “CASEA” Марказий ва Жануби-
шарқий Осиё бизнес палатаси бош директори:

Бошланиши 1-бетда

Бошланиши 1-бетда

2 Сиёсат2023 йил 28 январь, 19-сон

ªЗБЕКИСТОН – ¯ИР¡ИЗИСТОН: ТАРИХИЙ КЕЛИШУВЛАРГА
БОЙ САМАРАЛИ ТАШРИФ

Олий даражадаги музокаралар яку-
нида ҳужжатларни имзолаш ва алма-
шиш маросими бўлиб ўтди.

Президент Шавкат Мирзиёев ва Пре-
зидент Садир Жапаров икки томонлама 
муносабатларни сифат жиҳатидан янги 
— кенг қамровли стратегик шериклик 
даражасига олиб чиқувчи Декларацияга 
имзо чекдилар.

Давлат раҳбарлари ҳузурида давлат-
лараро, ҳукуматлараро, идоралараро 
ва ҳудудлараро ҳужжатлар алмашил-
ди. Жами 25 та ҳужжат имзоланган, шу 
жумладан:

— Ўзбекистон — Қирғизистон Давлат 
чегарасининг алоҳида участкалари тўғ-
рисидаги шартноманинг ратификация 
ёрлиқларини алмашиш тўғрисида баён-
нома;

— Қирғиз Республикасида автомо-
биль ва тижорат техникасини ишлаб чи-
қаришни йўлга қўйиш бўйича ҳамкорлик 
тўғрисида битим;

— Стратегик савдо-иқтисодий шерик-
лик тўғрисида 2023-2025 йилларга мўл-
жалланган дастур;

— Фавқулодда вазиятларнинг олдини 
олиш ва бартараф этиш соҳасида ҳам-
корлик тўғрисида битим;

— Фуқароларнинг ўзаро бориб-келиш-
лари тўғрисидаги битимга Баённома;

— Чегараолди вилоятлар раҳбарла-
ри кенгашини ташкил этиш тўғрисидаги 
меморандумга ўзгартиришлар киритиш 
тўғрисида Баённома.

Вазирлик ва идоралар ўртасида 
қишлоқ хўжалиги, энергетика, божхона, 
саноатнинг устувор йўналишларини ри-
вожлантириш, инновациялар ва илмий 
тадқиқотлар, ёшларни қўллаб-қувват-
лаш соҳаларида ҳамкорлик тўғрисида 
битимлар, шунингдек, Дипломатик му-
носабатлар ўрнатилганининг 30 йилли-
гини нишонлаш режаси имзоланди.

Шунингдек, Жиззах ва Иссиқкўл, 
 Андижон ва Ўш, Фарғона ва Баткен, 
 Наманган ва Жалолобод вилоятлари ўр-
тасида ҳамкорликни кенгайтириш бўйи-
ча 2023–2025 йилларга мўлжалланган 
комплекс дастурлар имзоланди.

Ўзбекистон Президенти Шавкат 
 Мирзиёев ва Қирғизистон Президенти 
Садир Жапаров музокаралардан сўнг 
оммавий ахборот воситалари вакиллари 
учун брифинг ўтказдилар.

— Давлат ташрифимиз Ўзбекистон ва 
Қирғизистон ўртасида дипломатик муно-
сабатлар ўрнатилганининг ўттиз йилли-
гида ўтаётгани рамзий маънога эга, — 
деди Шавкат Мирзиёев.

Ўзбекистон раҳбари ишонч ва конс-
труктив мулоқот руҳида ўтган олий да-
ражадаги учрашувлар натижаларини 
юксак баҳолади. Томонлар кўп қиррали 
ҳамкорликнинг муҳим йўналишларини 
батафсил муҳокама қилиб, уни чуқур-
лаштириш бўйича аниқ қарорлар қабул 
қилганларини таъкидлади.

Ўзбекистон — Қирғизистон Давлат че-
гарасининг алоҳида участкалари тўғри-
сидаги шартнома тузилгани икки томон-
лама муносабатларда чинакам тарихий 
воқеа бўлгани қайд этилди.

— Чегарани делимитация қилиш ма-
салалари тўлиқ тартибга солингани икки 
томонлама ҳамкорлик ва ҳудудлар аро 
алмашинувлар ривожида муҳим ўрин 
тутади, минтақамизда  барқарорлик 
ва хавфсизликнинг мустаҳкамлани-
шига хизмат қилади, — деди Шавкат 
 Мирзиёев.

Музокаралар якунида қабул қилинган 
муҳим ҳужжатлардан бири Кенг қам-
ровли стратегик шериклик тўғрисидаги 

декларация бўлди. Бу, давлатимиз раҳ-
бари қайд этганидек, мамлакатларимиз 
ва халқларимиз манфаатлари йўлидаги 
кўп қиррали ҳамкорлик ривожида янги 
даврнинг бошланишидир.

Савдо ва саноат кооперациясини кен-
гайтириш ҳамкорликнинг энг муҳим усту-
вор йўналиши этиб белгиланди. Кейинги 
йилларда товар айирбошлаш етти баро-
барга кўпайди ва 1,3 миллиард долларга 
етди.

Икки мамлакат ҳукуматлари олдига 
товар айирбошлашни, шу жумладан, 
импортнинг ўрнини фаол тўлдириш ва 
савдо марказларини ташкил этиш ор-
қали икки миллиард долларга етказиш 
вазифаси қўйилди.

Куни кеча ўтган бизнес-форумда уму-
мий қиймати 1,6 миллиард долларлик 
шартнома ва келишувлар имзолангани 
ҳам ушбу мақсаднинг муваффақиятли 
рўёбга чиқишига хизмат қилади.

Автомобиллар, қурилиш материал-
лари, тўқимачилик маҳсулотлари ва 
ип-калава, электротехника товарлари 
ва электрон ҳисоблагичлар ишлаб чи-
қаришни йўлга қўйиш режалаштирилган 
йирик кооперация лойиҳалари шулар 
жумласидан.

Томонлар икки мамлакат корхона-
лари ва сармоядорлари иштироки-
да энергетика ва кон тармоқларида, 
шу жумладан, кўмир саноатида йирик 
 инфратузилмавий лойиҳаларнинг амал-
га оширилишидан манфаатдор.

Бу борадаги ишларни тизимли асосда 
ташкил этиш учун Ўзбекистон — Қирғи-
зистон тараққиёт фонди кенгайтирилади, 
Стратегик савдо-иқтисодий шериклик бў-
йича 2023–2025 йилларга мўлжалланган 
комплекс дастур ҳамда Саноатнинг усту-
вор йўналишларини ривожлантириш тўғ-
рисида битим қабул қилинди.

Озиқ-овқат хавфсизлигини таъмин-
лаш доирасида томонлар мамлакатла-
римизнинг эҳтиёжларидан келиб чиққан 
ҳолда қишлоқ хўжалиги маҳсулотларини 
биргаликда етиштириш ва етказиб бе-
ришга келишиб олдилар.

Яна бир стратегик йўналиш — 
 транспорт коммуникацияларини ривож-
лантириш.

— Саъй-ҳаракатларимизнинг муваф-
фақияти кўп жиҳатдан транспорт соҳа-
сидаги ҳамкорликнинг самарадорлигига 
боғлиқ, — деди Ўзбекистон Президенти.

Музокаралар давомида етакчилар 
“Хитой — Қирғизистон — Ўзбекистон” 

темир йўлини қуриш борасидаги саъй-
ҳаракатларни фаоллаштиришга аҳдла-
шиб олдилар. Энергетика соҳаси ҳам, 
хусусан, Қамбарота ГЭС-1ни биргалик-
да барпо этиш масалалари атрофлича 
кўриб чиқилди.

— Ушбу мегалойиҳа, ҳеч шубҳасиз, 
нафақат Ўзбекистон ва Қирғизистоннинг, 
балки бутун минтақамизнинг барқарор 
тараққиётига хизмат қилади, — деди 
давлатимиз раҳбари.

Музокараларда ҳудудлараро алоқа-
ларни фаоллаштиришга алоҳида эъти-
бор қаратилди. Чегараолди вилоятлар 
раҳбарлари кенгашининг йиғилишлари-
ни мунтазам ўтказиб бориш мазкур ало-
қаларнинг кенгайишига хизмат қилади.

Маданий-гуманитар соҳадаги ҳамкор-
ликни мустаҳкамлашга алоҳида эътибор 
қаратилди.

Ўш шаҳрида реконструкцияси якунига 
етаётган Бобур номидаги Ўзбек мусиқа-
ли драма театри қардош халқларимиз 
ўртасидаги дўстликнинг ёрқин рамзи бў-
лиши таъкидланди.

Шу билан Ўзбекистон Президенти 
Шавкат Мирзиёевнинг Қирғиз Республи-
касига давлат ташрифи якунланди.

ЎзА 

— “Биз кўп асрлар давомида 
қўшни бўлганмиз ва шундай бў-
либ қоламиз”, деган оддий ҳақи-
қат Ўзбекистон ва Қирғизистон 
ҳамкорлигининг асосига айланди.

Бугунги кунда ушбу ришталар 
мутлақо янги сиёсий ва иқтисо-
дий динамикага эга бўлиб, бу 
ўзаро муносабатларнинг изчил 
ва ҳар томонлама ривожлани-
шига, Марказий Осиё мамла-
катлари ўртасидаги ишончнинг 
ошишига хизмат қилмоқда.

Қувонарлиси, Президентлар-
нинг сиёсий иродаси туфайли 
30 йилдан ортиқ вақт давомида 
икки мамлакат чегарадош ви-
лоятлари ўртасидаги ҳамкорлик 
масалаларида жиддий аҳамият-
га эга бўлган давлат чегарасини 
делимитация қилишнинг кўплаб 
масалалари ҳал этилди.

— Президент Шавкат Мирзиёев-
нинг Қирғизистонга давлат ташрифи 
кўп асрлик муштарак тарих ва мада-
ний ришталар боғлаб турадиган ҳар 
икки давлатга хос олий даражадаги 
ўзаро ишончли мулоқотнинг манти-
қий давоми ҳисобланади.

Шубҳасиз, мазкур саммит-
нинг асосий натижаси Ўзбекис-
тон — Қирғизистон чегарасини 
делимитация қилиш жараёнининг 

—  П р е з и д е н т   Ш а в к а т 
 Мирзиёевнинг прагматик мин-
тақавий ва яхши қўшничилик 
сиёсати Марказий Осиёда 

— Сўнгги йилларда Ўзбекис-
тон ва Қирғизистон ўртасидаги 
икки томонлама муносабатлар 
мутлақо янги босқичга кўтарилиб, 
тарихий натижаларга эришилди. 
Хусусан, сиёсий мулоқот фаол-
лашди, савдо-иқтисодий ва сар-
моявий алоқалар кенгайтирил-
ди, Ўзбекистон — Қирғизистон 
чегарасини делимитация қилиш 
якунланди, ҳудудлараро фаол 
ҳамкорлик йўлга қўйилди. 

Бишкекда бўлиб ўтган олий 
даражадаги музокаралар ўзаро 
савдо ҳажмини ошириш, саноат 
кооперациясини кенгайтириш, 
энергетика, электротехника, тў-
қимачилик, тоғ-кон саноати, аг-
росаноат ва бошқа соҳалардаги 
лойиҳаларни амалга оширишдан 
томонларнинг манфаатдорлиги-
ни яна бир бор намоён этди.

— Ўзбекистон Президенти 
 Шавкат Мирзиёевнинг Қирғизистон-
га давлат ташрифи ва Президент 
Садир Жапаров билан ўтказган 
самарали, таъбир жоиз бўлса, та-
рихий учрашуви натижалари бош-
қалар учун намуна бўла оладиган 
даражада кечди.

Президент Шавкат Мирзиёев то-
монидан Қирғизистон Ўзбекистон-
нинг муҳим стратегик ҳамкори, энг 
яқин қўшниси ва вақт билан синал-
ган дўстидир, дея эътироф этилиши 
икки давлат ўртасидаги муносабат-
лар мутлақо янги босқичга кўтарил-
ганидан далолат беради.

Айниқса, Ўзбекистон — Қирғи-
зистон чегарасини делимитация 
қилиш якунлангани, Қамбарота 
ГЭС-1 қурилиши борасидаги ҳам-
корлик, ташриф доирасида турли 
соҳаларни қамраб олган 25 та ҳуж-
жатнинг имзолангани икки қардош 
халқлар дўстлиги учун пойдевор 
бўлади.

Мазкур ташрифнинг кўлами ва 
кўзланган мақсадлари мамлакатлар 
ўртасидаги узоқ муддатга мўлжал-
ланган дўстлик ҳамда ишончли ше-
рикликка мустаҳкам замин яратди. 

Ўтган йил якунларига кўра, икки 
мамлакат ўртасидаги ўзаро товар 
айирбошлаш  ҳажми қарийб 1,3 
миллиард долларга етди,  300 дан 
зиёд қўшма корхона ташкил этил-

— Ўзбекистон — Қирғизистон 
муносабатлари барча соҳаларда 
жадал равнақ топаётгани билан 
ажралиб туради. Ҳар икки томон 
ҳам ўзаро алоқаларни янада чу-
қурлаштиришга катта аҳамият 
беради. Бундан ташқари, бу икки 
давлатнинг яхши қўшничилик 
муносабатларини ривожланти-
риш ва мустаҳкамлашга бўлган 
интилиши юксак эътирофга ло-
йиқдир. Ўзбекистон Президенти 
Шавкат Мирзиёевнинг Қирғизис-
тонга давлат ташрифи буни яна 
бир карра тасдиқлади.

Саммит, шунингдек, ташриф 
якунлари бўйича имзоланган 
муҳим икки томонлама ҳужжат-
лар тўплами ўзаро манфаатли 
ҳамкорликни янада чуқурлаш-
тириш йўлидаги эътиборга мо-
лик қадам бўлгани ҳолда, улар 
минтақада тинчликни таъмин-
лашга хизмат қилишига шубҳа 
йўқ. 

ЎЗБЕКИСТОН ЗАМОНАВИЙ ХАВФ-ХАТАРЛАРГА ЖАВОБ БЕРИШГА 
ЙЎНАЛТИРИЛГАН МИНТАҚАВИЙ ЎЗАРО БОҒЛИҚЛИК БЎЙИЧА ЭНГ МУҲИМ 

ТАШАББУСЛАРНИ ИЗЧИЛ ИЛГАРИ СУРМОҚДА
ХОРИЖИЙ ЭКСПЕРТЛАР БИШКЕКДА БЎЛИБ ЎТГАН ОЛИЙ ДАРАЖАДАГИ ЎЗБЕКИСТОН — ҚИРҒИЗИСТОН 

САММИТИ ЯКУНЛАРИ ҲАҚИДА

—  П р ез и д е н т  Ш а в к ат 
 Мирзиёевнинг Қирғизистонга 
давлат ташрифини катта қизиқиш 
билан кузатдим. Томонларнинг 
муҳим ютуғи — икки мамлакат 
ўртасидаги давлат чегарасининг 
барча баҳсли участкалари бўйи-
ча эришилган якуний келишувни 
алоҳида таъкидламоқчиман.

Мазкур келишувлар давлат 
раҳбарларининг ўзаро ҳамкор-
ликни ривожлантиришга бўлган 

 якунланиши бўлди. Бу, ҳеч мубола-
ғасиз, тарихий ҳужжат бўлгани ҳол-
да, дўстона муносабатларни янада 
ривожлантириш, икки мамлакат 
ҳудудлари ўртасидаги алоқаларни 
мустаҳкамлашда муҳим ўрин тути-
ши ва пировардида бутун Марказий 
Осиёда барқарорлик ҳамда хавф-
сизликни мустаҳкамлаш учун пой-
девор бўлмоғи лозим. 

Ўзбекистон ва Қирғизистоннинг 
конструктив сиёсати туфайли икки 
мамлакат ўртасидаги савдо-иқтисо-
дий алоқалар сўнгги йилларда янги 
ўсувчанлик касб этганини алоҳида 
қайд этишни истардим. Қўшма биз-
нес-форум якунлари бўйича умумий 
қиймати 1,6 миллиард АҚШ долла-
рига тенг битим ва шартномалар им-
золангани бу фикрни тасдиқлайди.

Икки мамлакатнинг кимё ва тў-
қимачилик саноати, машинасозлик, 
фармацевтика, қурилиш материал-
лари ишлаб чиқариш, транспорт 
логистикаси корхоналарига саноат 
кооперацияси ва қўшма лойиҳалар-
ни амалга ошириш учун катта имко-
ниятлар очилмоқда.

Бўлиб ўтган ташриф икки мам-
лакат раҳбарлари ва халқларининг 
минтақавий интеграцияни мустаҳ-
камлаш борасидаги сиёсий ирода-
сини намойиш этди. 

ди. Ташриф арафасида бўлиб ўтган 
бизнес-форум доирасида эса уму-
мий қиймати 1,6 миллиард доллар-
лик салмоқли битимлар тўплами 
имзолангани мамлакатлар иқтисо-
диёти бир-бирини тўлдириши ва 
фойдаланиш мумкин бўлган улкан 
салоҳият мавжудлигини кўрсатди. 

Мени ўзига тортган жиҳат шу бўл-
дики, Ўзбекистон раҳбариятининг 
Марказий Осиёда олиб бораётган 
ташқи сиёсати бутун минтақада 
хавфсизликнинг мустаҳкамланиши 
ва чегаралараро савдо фаоллашу-
вига олиб келди. 

Барчамизга маълумки, яқин қўш-
ничилик ришталарини таъминлаш 
ва ўзаро ишончни мустаҳкамлаш 
узоқ муддатли даврда аҳоли фаро-
вонлиги ҳамда мамлакатлар барқа-
рорлигининг кафилидир.

Бундан ташқари, музокара-
ларнинг асосий мавзуларидан 
бири транспорт ва логистика 
соҳасидаги ҳамкорликни мус-
таҳкамлаш, хусусан, “Хитой — 
Қирғизистон — Ўзбекистон” те-
мир йўли қурилиши ишларини 
фаоллаштириш, шунингдек, 
“Андижон — Ўш — Иркиштом” 
автомагистрали салоҳиятидан 

тўла фойдаланиш ҳамда шу 
мақсадларда қўшма транспорт-
логистика компаниясини тузиш 
бўлди. 

Ишончим комилки, “Хитой — 
Қирғизистон — Ўзбекистон” темир 
йўли ишга туширилиши билан 
икки давлат ўртасидаги товар ал-
машиш ҳажми сезиларли даража-
да ортади. Бу, шунингдек, Хитой-
дан Ўзбекистон орқали Европага 
ва Форс кўрфази мамлакатларига 
юк ташувларнинг кўпайишига кў-
маклашади. 

Менимча, Ўзбекистон раҳба-
рининг Бишкекка давлат ташри-
фи якунлари Президент Шавкат 
Мирзиёев туфайли янги суръат 
касб этган икки мамлакат ўртаси-
даги шериклик ва қардошлик му-
носабатларининг ишончли экан-
лигини яна бир бор намоён этди.

Аминманки, икки мамла-
кат ўртасидаги ҳар томонлама 
ҳамкорликни янада фаол ри-
вожлантириш нафақат қардош 
мамлакатларнинг иқтисодий 
равнақига, балки бутун минтақа 
тараққиётига хизмат қилади.

мисли кўрилмаган интилишла-
ридан далолат беради ва икки 
қардош халқлар фаровонлигини 
оширишда муҳим аҳамият касб 
этади.

Ўзбекистон Президентининг 
Қирғизистонга давлат ташрифи 
якунлари нафақат икки томон-
лама муносабатларни янада 
ривожлантиришга янги суръат 
бағишлайди, балки бутун Марка-
зий Осиё ва Осиё — Тинч океани 

минтақаси мамлакатлари ман-
фаатларига хизмат қилишига 
ишончим комил.

Музокараларда Президент 
Шавкат Мирзиёев томонидан бел-
гилаб берилган ўзаро манфаатли 
ҳамкорликнинг устуворликлари 
жуда муҳим ва ўз вақтида бел-
гилангани билан эътиборлидир. 
Томонлар ўзаро савдо ҳажмини 
ошириш ва номенклатурасини 
кенгайтириш, автомобилсозлик, 
замонавий маиший техника ва 
қурилиш материаллари ишлаб 
чиқариш, фойдали қазилмаларни 
биргаликда қазиб олиш ва қайта 
ишлаш каби соҳаларда янги ин-
вестиция лойиҳаларини ишлаб 
чиқмоғи зарур.

Ташриф арафасида ўтказил-
ган бизнес-форум доирасида 
қиймати 1,6 миллиард доллар 
ҳажмидаги салмоқли шартнома-
лар тўплами имзоланганини қайд 
этиш қувонарли ҳолдир. Бундан 
ташқари, сўнгги йилларда Ўзбе-
кистон ва Қирғизистон ўртасидаги 
ўзаро савдо ҳажми етти баробар 
ошди. Биргина 2022 йил якунлари 
бўйича товар айланмаси ҳажми 
30 фоизга ошиб, қарийб 1,3 мил-
лиард долларга етди.

Албатта, транспорт ва логисти-
ка соҳасидаги ўзаро ҳамкорликни 
кенгайтириш ҳар икки мамлакат 
учун стратегик аҳамиятга эга. Шу 
нуқтаи назардан, “Хитой — Қирғи-
зистон — Ўзбекистон” темир йўли 
қурилишини жадаллаштириш 
ўзаро савдо ва сармоявий алоқа-
ларни мустаҳкамлашга, шунинг-
дек, икки мамлакат ўртасидаги 
ҳамкорлик лойиҳаларини амалга 
ошириш учун мустаҳкам пойде-
вор яратишга хизмат қилади.

Қўшнилар тинч ва тотувлик-
да яшаса, улар учун умумий 
манфаатларга дахлдор бўлган 
ҳар қандай вазифалар, жумла-
дан, минтақавий хавфсизлик, 
энергетика, сув ресурсларидан 
фойдаланиш, қишлоқ хўжалиги, 
машинасозлик ва бошқа соҳа-
лардаги кенг кўламли лойиҳа-
ларни амалга оширишга оид 
масалаларни ҳал этиш осон бў-
лади. Бугунги кунда Ўзбекистон 
ва Қирғизистон ўртасидаги му-
лоқот янги босқичга кўтарилди 
ва давлат раҳбарлари стратегик 
шериклик муносабатларини ри-
вожлантиришга бел боғлаган.

“Дунё” АА

 ҳамкорликнинг барча соҳалари-
да катта натижаларга эришиш 
имконини берди.

Ўзбекистон ва Қирғизистон 
раҳбарларининг мунтазам шах-
сий мулоқотлари, сиёсий иро-
даси ҳамда улар ўртасида ўр-
натилган очиқ ишончли мулоқот 
туфайли икки томонлама муно-
сабатлар бугун сифат жиҳатдан 
янги босқичга кўтарилди.

Шу ўринда икки мамлакат 
ўртасидаги муносабатлар 2017 
йили ўрнатилган дўстлик, яхши 
қўшничилик ва стратегик шерик-
лик руҳида фаол ривожланиб 
бораётганини алоҳида таъкид-
лаш жоиз.

2022 йилда мамлакатлар дав-
лат чегарасини ҳуқуқий расмий-
лаштиришнинг энг муҳим вази-
фасини ҳал қилишга муваффақ 
бўлди, хусусан, давлат чегараси-
нинг айрим участкалари бўйича 
шартномалар ва Андижон (Кам-
пиробод) сув омборининг сув ре-
сурсларини биргаликда бошқа-
риш бўйича битимлар имзоланди 
ва ратификация қилинди.

Ишончим комилки, Ўзбекис-
тон раҳбарининг икки мамлакат 
ўртасида дипломатия муноса-
батлари ўрнатилганининг 30 
йиллиги арафасида бўлиб ўтган 
Бишкекка давлат ташрифи якун-
лари Ўзбекистон — Қирғизистон 
стратегик муносабатларини яна-
да чуқурлаштиришга хизмат қи-
лади ва минтақавий ҳамкорлик 
муносабатларига кучли ўсувчан-
лик бағишлайди. 



ПРЕЗИДЕНТИМИЗ ОЛИЙ 
МАЖЛИС ВА ЎЗБЕКИСТОН 
ХАЛҚИГА НАВБАТДАГИ 
МУРОЖААТНОМАСИДА 
ТАЪКИДЛАГАНИДЕК, 
“НАЖОТ — ТАЪЛИМДА, 
НАЖОТ — ТАРБИЯДА, 
НАЖОТ — БИЛИМДА. 
ЧУНКИ БАРЧА ЭЗГУ 
МАҚСАДЛАРГА БИЛИМ 
ВА ТАРБИЯ ТУФАЙЛИ 
ЭРИШИЛАДИ”. 
МАЪРИФАТПАРВАР ЖАДИД 
БОБОЛАРИМИЗНИНГ БУ 
СЎЗЛАРИ ДЕПУТАТ ВА 
СЕНАТОРЛАРИМИЗ, СИЁСИЙ 
ПАРТИЯЛАР, МАҲАЛЛИЙ 
КЕНГАШЛАР, БУТУН 
ДАВЛАТ АППАРАТИ, КЕНГ 
ЖАМОАТЧИЛИКНИНГ 
АМАЛИЙ ҲАРАКАТИГА 
АЙЛАНИШИ КЕРАК”.

ЯНГИ ЎЗБЕКИСТОН ОРЗУСИ

Оқил САЛИМОВ,
академик

Бошланиши 1-бетда

Бу борада амалга оширилаётган 
ислоҳотлар самарадорлиги, аввало, 
бой тарихий меросимизнинг тиклани-
ши, анъаналаримизнинг сақланиши ва 
халқимиз маънавияти юксалиши билан 
илм-фан ривожи ҳамда таълим-тарбия 
сифатига узвий боғлиқлиги шубҳасиз.

Жамият тараққиёти ва унга уйғун 
бўлган маънавий баркамол ёшларни 
тарбиялаш жараёни ана шу омиллар-
нинг ўзаро бирлиги ва алоқадорлиги 
асосида амалга ошиши инсоният та-
рихида исботланган ҳақиқатдир. Бугун 
Ўзбекистонда ушбу қонуниятга оғиш-
май амал қилинмоқда. Халқ маъна-
виятини юксалтиришга ҳар томонлама 
шаклланган, замонавий тафаккурли ёш 
авлодни камолга етказишнинг асосий 
омилларидан бири сифатида қарал-
моқда.

Таъкидлаш жоизки, ҳеч қачон маъ-
навият ва маърифат билан таълим-
тарбия бир-бирини инкор этмайди, ак-
синча, бир-бирини қувватлаб, ўрнини 
тўлдириб, ўзаро таъсирланиб, ривож-
лана боради. Бу жиҳатдан мамлакати-
мизда 2023 йилда сифатли таълимга 
юксак эътибор қаратилаётгани ва бу 
жараёнда маънавий ривожланиш асо-
сида тараққиётни таъминлашга ҳаракат 
қилинаётгани бугунги ҳаёт талабини акс 
эттиради, албатта.

Сифатли таълим-тарбиянинг мазкур 
жабҳадаги муҳим вазифаси ёшларда ўз-
ликни англаш туйғусини тарбиялаш, аж-
додлардан қолган моддий ва маънавий 
мероснинг бошқалар олдида нечоғлиқ 
улкан аҳамият касб этишини англатиш, 
улар билан фахрланиш ва ғурурланиш 
ҳиссини кучайтиришдан иборат. Бундай 
таълим орқали авлодларнинг маънавий 
робитаси мустаҳкамланиб, ворисийлик 
ўз ифодасини топади.

Бой тарихий меросни билиш ва ун-
дан ибрат олиб яшаш ёш авлоднинг ҳар 
бир вакилини ҳаёт қийинчиликлари ва 
турмуш машаққатларига чидамли қила-
ди. Келажакка ишончини мустаҳкамлай-
ди, матонатини оширади ҳамда орзу-
умидлари рўёби сари муҳим маънавий 
далда бўлиб хизмат қилади. Ўзликни 
англаш ўтмишни билишдан бошланади. 
Ўзлигини чуқур англаган ёшлардагина 

СИФАТЛИ ТАЪЛИМ ВА 
МАЪНАВИЙ ТАРБИЯ УЙ¢УНЛИГИ

миллий ғурур пайдо бўлади. Таассуфки, 
халқимизнинг тарихий ўтмиши, ўзлиги, 
маънавияти ҳақида гапирганда, биз-
да чуқур илмий асосга таянган таҳлил, 
муайян масалаларда аниқ ёндашув 
етишмаётганини таъкидлаш жоиз.

Маълумки, юртимиз дунёдаги энг 
қадимги тамаддунлар қарор топган ҳу-
дудлардан бири ҳисобланади. Халқи-
миз ҳам қадимги Миср, Месопотамия 
маданияти каби қадимий маданият 
ўчоқларидан биридир. Бухоро, Самар-
қанд, Хива, Термиз, Шаҳрисабз ва Қар-
ши, Қўқон, Марғилон каби қатор шаҳар-
ларга хос узоқ ўтмиш ва тарихий осори 
атиқалар буни тасдиқлаб турибди. Бе-
баҳо ёдгорлигимиз бўлмиш “Авесто”да 
битилган “эзгу фикр, эзгу сўз ва эзгу 
амал” ғояси ёшларимизни Ватанга са-
доқатли қилиб тарбиялашнинг маъна-
вий асослари мустаҳкамлигидан дало-
лат беради.

Бу жиҳатдан сифатли таълим жа-
раёнида “Мен шу миллат фарзанди 
эканман, аждодларим ким бўлган, 
халқимнинг ибтидоси қаерда, унинг 
шаклланиши ва тараққиёти, миллий 
давлатчилиги тадрижи қандай кечган?” 
деган саволларга ҳар бир ёшнинг он-
гидан жўяли жавоблар ҳам мустаҳкам 
ўрин эгаллаши зарур. Жаҳонга Аҳмад 
Фарғоний, Муҳаммад Хоразмий, Имом 
Бухорий, Имом Термизий, Абу Наср Фо-
робий, Абу Райҳон Беруний, Абу Али 
ибн Сино, Баҳоуддин Нақшбанд, Амир 
Темур, Мирзо Улуғбек, Алишер Навоий, 
Бобур каби буюк сиймоларни берган 
халқнинг бугунги фарзандлари бу ҳақи-
да чуқур билимга эга бўлиши лозимли-
гини бугун ҳаётнинг ўзи талаб қилмоқда.

Ҳозирги глобаллашув даврида си-
фатли таълим масаласи нафақат 
муаллимлар, профессор-ўқитувчилар, 
олим ва мутахассисларни, балки кенг 

жамоатчиликни, ҳатто ҳар бир фуқаро-
ни бефарқ қолдирмаслиги керак. Чунки 
халқининг фаровонлиги ва Ватани рав-
нақидан кўнгли тоғдек юксаладиган, юр-
тининг тақдирини ўз тақдири деб билган 
ҳар бир инсон боболарининг бой тари-
хий меросига, аждодлари хотирасига 
чексиз ҳурмат туйғуси билан яшайди. 
Тарихнинг ҳар бир лаҳзасини ва унда 
кечган воқеликни, эзгу ишларни ёдида 
сақлайди ва муқаддас санайди.

Шу маънода, сифатли таълимдан 
кўзланган энг асосий мақсад — аждод-
ларимизнинг нечоғлиқ буюк шахслар 
бўлганини, илм-фаннинг турли соҳа-
ларидаги кашфиётлари орқали жаҳон 
тараққиётига беқиёс ҳисса қўшганини, 
минтақамиз дунё цивилизациясининг 
қадимий йирик ўчоқларидан бири эка-
нини ёшларга англатиш, уларнинг 
ушбу меросга садоқатини янада ку-
чайтиришдан иборат. Айни пайтда бу 
саъй-ҳаракатлар боболаримизнинг 
ғайрат-шижоати, юксак ақл-заковати, 
тадбиркорлиги ва элпарварлиги хал-
қимизга, айниқса, ўсиб келаётган ёш 
авлодга ҳамиша ибрат намунаси бўлиб 
қолишини англатади.

Энг замонавий илмлар билан қурол-
ланмаган, билим ва тафаккур уфқи кенг 
кишиларсиз Янги Ўзбекистоннинг кела-
жагини, жаҳон ҳамжамиятидаги мустаҳ-
кам ўрнини тасаввур этиб бўлмайди. 

Бугунги кунда бу ортиқча изоҳ талаб 
этмайдиган ҳақиқат экани барчага аён.

Шунинг учун ҳам баркамол авлод-
ни тайёрлашнинг бош воситаси бўлган 
сифатли таълим тизимини ислоҳ этиш 
жараёнида миллий тарбиянинг мазмуни 
ва самарасини замон талаблари дара-
жасига кўтариш муҳим аҳамият касб эт-
моқда. Бу борада ёшларнинг тараққий 
топган давлатлардаги ўқув марказла-
рига бориб ўқишига, профессор-ўқитув-
чиларнинг хорижда малака оширишига 
ҳамда таълим соҳаси билан боғлиқ 
хорижий маблағ ва грантларни мамла-
катимизга жалб этишга катта эътибор 
қаратилаётгани бежиз эмас.

Таъкидлаш жоизки, сифатли таъ-
лим бир кунлик ҳодиса эмас, муайян 
вақт талаб қиладиган узлуксиз ижти-
моий ва тарбиявий жараён. Яъни у 

 тараққиётнинг бир босқичидан иккин-
чисига ўтаётган мамлакатимиздаги ян-
гиланиш ва узлуксиз ўзгаришнинг тар-
кибий қисми саналади. Шу маънода, 
сифатли таълим жамиятдан, ҳозирги 
даврда рўй бераётган жараёнлардан 
ташқарида содир бўладиган оддий ҳо-
диса эмас. У ўзида бугунги ҳаётимиз-
нинг барча жабҳасида рўй бераётган 
янгиланишларнинг асосий хусусиятла-
рини акс эттиради. Демак, бу Янги Ўз-
бекистонни барпо этаётган ва уни ҳар 
томонлама мустаҳкамлашга ҳаракат 
қилаётган мамлакатимиз учун тарихий 
зарурат. Яъни у тасодифий намоён бў-
ладиган ўткинчи ҳодиса эмас, балки 
янгиланиш даврининг зарурати, жамият 
маънавий ҳаёти ва таълим-тарбия ти-
зимини тубдан ислоҳ қилиш, ёшларда 
янгича тафаккурни шакллантиришдаги 
асосий йўналишлардан биридир.

Сифатли таълим — аллома бо-
боларимиз орзу қилган фозил одам-
ларнинг комил фазилатларини 

 шакллантирадиган ва такомиллашти-
радиган жараён. Шу нуқтаи назардан 
қараганда, бу ғоят мураккаб тизимли 
ўзгаришлар, ушбу соҳа кишиларининг 
эскича психология асоратидан халос 
бўлиши билан боғлиқ босқич ҳамдир. 
Ана шу паллада тарбиявий муҳитда, 
таълим-тарбия тизимида ва улар билан 
боғлиқ ҳолда бу борадаги ёндашув ҳам-
да унга муносабатда ҳам янги ва туб ўз-
гаришлар рўй бериши табиий.

Президентимиз Олий Мажлис ва 
Ўзбекистон халқига навбатдаги Муро-
жаатномасида таъкидлаганидек, “На-
жот — таълимда, нажот — тарбияда, 
нажот — билимда. Чунки барча эзгу 
мақсадларга билим ва тарбия туфайли 
эришилади”. Маърифатпарвар жадид 
боболаримизнинг бу сўзлари депутат 
ва сенаторларимиз, сиёсий партиялар, 
маҳаллий кенгашлар, бутун давлат ап-
парати, кенг жамоатчиликнинг амалий 
ҳаракатига айланиши керак”.

Шундай экан, сифатли таълим жа-
раёнида иштирок этаётган барча муло-
зимлар ва тарбиячилар, муаллимлар 
ва профессор-ўқитувчилар бугунги гло-
баллашув оқибатлари ва айрим ёшла-
римизнинг хилма-хил манбалар орқали 
келаётган турли ёт ғояларни холис ах-
борот манбаи сифатида қабул қилаёт-
ганларини ҳам назардан қочирмаслиги 
лозим. Ёт мафкураларни кўр-кўрона 
қабул қилишнинг қулай замини — уяли 
алоқа воситалари ва ижтимоий тар-
моқларга тобелик, маиший қулайликка 
ортиқча интилиш, буюмпарастлик ва 
боқимандалик, миллий-маънавий қад-
риятларнинг аҳамиятини тўла англай 
билмасликдир. Бугун дунёдаги глобал-
лашув таъсирида шаклланаётган ана 
шундай мураккаб вазиятнинг мавжуд-

лиги барча ёшларимизда маънавий-
мафкуравий иммунитетни тарбиялаш 
ишларини фаоллаштириш ниҳоятда му-
ҳим аҳамият касб этаётганидан далолат 
беради.

Ушбу жабҳада бугунги кунга хос си-
фатли таълим жамиятда мустақил фикр-
ловчи эркин шахснинг шаклланишига 
олиб келади. Ўзининг қадр-қимматини 
англайдиган, иродаси бақувват, иймони 
бутун, ҳаётда аниқ мақсадга эга бўлган, 

ватанпарвар авлодларни тарбиялаш 
имконини беради. Шу билан бирга, дунё 
миқёсида рўй бераётган ўзгаришлар 
маданий-маънавий соҳа ривожига, мил-
лий урф-одат ва анъаналарга жиддий 
таъсир этаётган даврда бугунги глобал-
лашув шароити, инсон онги ва қалби 
учун кураш кескин тус олган бир пайтда 
сифатли таълим-тарбиянинг замонавий, 
таъсирчан технологияларини ишлаб 
чиқиш ғоят муҳим аҳамият касб этмоқ-
да. Чунки айрим мамлакатларнинг тур-
ли воситалар орқали ўз турмуш тарзи, 
дунёқараши ва қадриятларини тарғиб 
этишга интилаётгани бошқа халқларнинг 
миллий урф-одат ҳамда анъаналарига 
путур етказаётганидан, асрлар давоми-
да шаклланиб, тажрибада синалган тар-
бия усулларининг минтақамизга ёт турли 
андазалар билан баҳоланаётганидан 
кўз юмиб бўлмайди. Бу ҳол ёшларнинг 
дунёқараши, ҳаётга муносабатининг 
салбий томонга ўзгаришига, миллий қад-
риятларимизнинг қадрсизланишига са-
баб бўлиши мумкин. Афсуски, маданий 
ҳаётдаги айрим нуқсонлар, хусусан, баъ-
зи телекўрсатувлар савиясининг талаб 
даражасида эмаслиги, эстрада санъати-
мизда бизга ёт андазаларга тақлиднинг 
кучайиб бораётгани, дўконларда олди-
қочди нашрлар кўпайиб бораётгани ҳам 
ёшлар дунёқарашига ижобий таъсир 
этади, деб бўлмайди.

Бу борадаги сифатли таълим шакл-
ланиши бирдан юз бермайди, албатта. 
У ёш авлоднинг ҳар бир вакили қалбида 
миллий манфаатлар устуворлиги нуқтаи 
назарини шакллантириш ҳамда ўғил-
қизларнинг янги ва холис билимларга эга 
бўлиш жараёни билан уйғунликда амал-
га ошади. Бундай тизим орқали таълим 
муассасалари ёшларнинг замонавий 

дунёқарашини шакллантиради ҳамда 
уларда ёт ғоялар ва бузғунчи ҳаракат-
ларнинг турли кўринишларига фаол 
муросасизликни тарбиялайди. Буни ту-
шунмаслик ва қандайдир хомхаёллар 
билан енгил-елпи тарғибот-ташвиқот 
юритиш наинки сифатли тарбия дастур-
ларини, балки ислоҳотлардан кўзда ту-
тилган улкан мақсадларни ҳам обрўсиз-
лантиради ва уларнинг амалга ошишига 
халал беради.

Айрим ёшларимизнинг ақидапа-
растлар таъсирига берилаётгани, гиёҳ-
вандлик ва жиноятчилик йўлига кириб 
қолаётгани, оилавий ҳаётга масъулият-
сизлик билан ёндашаётгани, таълим-
тарбия жараёнида нуқсонлар мавжуд-
лиги, ўқув муассасаси, ота-оналар, кенг 
жамоатчилик, ёшлар тарбиясига масъ-
ул ташкилотлар фаолиятидаги ному-
вофиқликдан, улар ўртасида изчил ва 
самарали ҳамкорлик яхши йўлга қўйил-
маганидан дарак беради.

Шунинг учун ҳам бугун сифатли таъ-
лимга ўтиш ва баркамол авлодни тар-
биялаш барчанинг — жамиятнинг, шу 
юртда яшаётган ҳар бир фуқаронинг 
асосий иши, инсоний бурчидир. Наза-
римда, жамиятимиз тараққиётининг бу-
гунги босқичида, яъни мамлакатимиз 
ҳаётининг барча соҳаларида янгила-
ниш даврига қадам қўйилган, кишилар 
дунёқараши, тушунча ва тасаввурида 
жиддий ўзгаришлар рўй бераётган, 
таълим-тарбия тизими соҳасида туб 
ислоҳотлар амалга оширилаётган пал-
лада бу борадаги фаолият энг муҳим 
жабҳага айланди. Чунки ҳозир аҳолиси 
интеллектуал юксак, ёшлари билимли, 
ор-номусли, ватанпарвар бўлиб униб-
ўсаётган давлатгина кучли бўлишини 
дунёдаги манзаралар яққол кўрсатиб 
турибди.

Бу ўринда сифатли таълим 
ва маънавий баркамол 
авлодни тарбиялаш 
тараққиётнинг бугунги 
босқичигина эмас, аввало, 
мамлакатнинг узоқ 
истиқболдаги ривожи, 
стратегик мақсад ҳамда 
вазифаларнинг амалга 
ошишини белгилайдиган 
муҳим омиллардан бири 
экани ҳам аён бўлади. 
Жорий йилда ислоҳотлар 
самарасини таъминлаш, 
эришилган ютуқларни янада 
мустаҳкамлаш билан бирга, 
таълим-тарбия соҳасини 
ислоҳ этиш, ёшларимизни 
ҳам маънан, ҳам жисмонан 
рақобатбардош ва 
замонавий билимларни 
пухта эгаллаган авлод, 
юксак ақл-заковат соҳиби 
этиб вояга етказиш 
ниҳоятда долзарб аҳамият 
касб этганининг энг асосий 
сабабларидан бири ҳам 
шунда.

Буларнинг барчаси ёшларни иймон-
эътиқодли, ақл-заковатли, иродаси мус-
таҳкам, билимли ва доно, ўз юрти та-
рихи, миллий қадриятлари ҳамда буюк 
аждодлари қолдирган бой маънавий 
меросни кўз қорачиғидай сақлашга ўр-
гатиш, яъни сифатли таълимга эришиш 
оиладан, ота-оналар ўгитидан бошла-
ниб, балоғат ёшигача бўлган йиллар 
ва ундан кейинги даврларда ҳам изчил 
амалга оширилиши лозимлигидан да-
лолат беради.

БОЙ ТАРИХИЙ МЕРОСНИ 
БИЛИШ ВА УНДАН 
ИБРАТ ОЛИБ ЯШАШ 
ЁШ АВЛОДНИНГ ҲАР 
БИР ВАКИЛИНИ ҲАЁТ 
ҚИЙИНЧИЛИКЛАРИ 
ВА ТУРМУШ 
МАШАҚҚАТЛАРИГА 
ЧИДАМЛИ ҚИЛАДИ. 
КЕЛАЖАККА ИШОНЧИНИ 
МУСТАҲКАМЛАЙДИ, 
МАТОНАТИНИ ОШИРАДИ 
ҲАМДА ОРЗУ-УМИДЛАРИ 
РЎЁБИ САРИ МУҲИМ 
МАЪНАВИЙ ДАЛДА 
БЎЛИБ ХИЗМАТ ҚИЛАДИ. 
ЎЗЛИКНИ АНГЛАШ 
ЎТМИШНИ БИЛИШДАН 
БОШЛАНАДИ. 

Ўзбекистон Республикаси Иқтисо-
диёт ва молия вазирлиги томонидан 
Осиё тараққиёт банки билан ҳамкорлик-
да давлат иштирокидаги корхоналарда 
ESG тамойилларини жорий этиш имко-
ниятлари, юзага келаётган муаммолар, 
уларнинг ечими ва мазкур соҳани тако-
миллаштириш бўйича қатор давлат иш-
тирокидаги корхоналар фаолияти ўрга-
нилди. Бунинг учун юртимизга хорижлик 
экспертлар таклиф этилди. Лойиҳа яку-
нида давлатимиз раҳбарининг ўтган йил 
декабрдаги тегишли қарори асосида 
мамлакатимизда ESG тамойилларини 
жорий қилишни жадаллаштириш бўйи-
ча таклифлар ишлаб чиқилади.

Мустаҳкам асосга эга 
тамойил

Шу ўринда ESG тамойилларига 
тўхталсак. Инглиз тилидаги 3 сўз — 
environmental, social, governance бош 
ҳарфидан ташкил топган бу атама эко-
логик, ижтимоий ва корпоратив бошқа-
рувни англатади. Яъни инвестор маб-
лағ киритмоқчи бўлган корхонада ана 
шу тамойилларга риоя этилиши лозим. 
Бу тамойиллар компания ёки бизнесга 
инвестиция киритишнинг барқарорлиги 
ҳамда ижтимоий таъсирини баҳолаш-

Битта рақам. Ўтган йилнинг ўзи-
да камбағаллик даражаси 17 фоиздан 
14 фоизга тушгани, бунда ҳоким ёр-
дамчилари 1 миллион нафар аҳолини 
касб-ҳунарга ўқитиб, тадбиркорлиги-
ни бошлашга кўмаклашгани, даромад-
ли иш билан банд қилгани муҳим омил 
бўлгани қайд этилди.

Президентимиз камбағалликни қис-
қартиришнинг энг асосий механизми — 
аҳолини даромадли иш билан таъмин-
лаш эканини кўрсатиб берди. Маъмурий 
ислоҳотлар доирасида камбағалликни 
қисқартиришга масъул 5 идора яхлит ти-
зимга айлантирилди.

Эндиликда меҳнат ресурслари ва иш-
сизлик ҳисобини юритиш ҳам, бандликка 
кўмаклашиш ва тадбиркорликни маҳал-
лабай ривожлантириш ҳам битта — Кам-
бағалликни қисқартириш ва бандлик ва-
зирлигида бўлади. Бундан ташқари, янги 
вазирликка Хитойдан камбағалликни 
қисқартириш бўйича катта тажрибага эга 
экспертлар жалб қилиниши айтилди.

Бу узоқ тарих эмас, эслайлик. Бир 
пайтлар мамлакатимизда камбағаллик-
ни қисқартириш бўйича тизим яратиш 
у ёқда турсин, ҳатто унинг борлиги тан 
олинмасди. Кейинги йилларда вазир-
лик, турли тузилмалар яратилди. 

Энг муҳими, камбағалликни қисқарти-
риш учун механизм сифатида аҳолини 
даромадли иш билан таъминлаш йўли 
танланди. Дарҳақиқат, даромад ман-
баларининг камлиги ёки етишмаслиги 
одамларни, оилаларни камбағалликка 
етакловчи асосий муаммо ҳисоблана-
ди. Чунки ейиш-ичишидан орттира ол-
маган оила болаларини илмли, ҳунарли 

КАМБА¡АЛЛИКНИ ¯ИС¯АРТИРИШ 

Улуғбек ИНОЯТОВ,
Олий Мажлис Қонунчилик 
палатаси спикери ўринбосари

қилиши осон бўлмайди. Камбағаллик 
авлоддан-авлодга ўтувчи жуда оғир 
муаммодир. Шунинг учун камбағаллик 
даражасида яшаётган фуқароларни да-
ромадли иш билан таъминлаш, уларга 
имконият ва ёрдам бериш камбағаллик-
дан чиқариш учун энг мақбул йўл ҳисоб-
ланади. Йиғилишда аниқ кўрсатмалар 
берилиб, вазифалар белгиланди.

Бандлик дастури

Экспертларга барча вилоятларда 
камбағалликни қисқартириш бўйича 
амалий ишларни ташкил қилиш, ви-
лоят ҳокимларига эса 2023 йил учун 
бандлик дастурини туманлар кесими-
да қайтадан кўриб чиқиш ва тасдиқлаш 
топширилди.

Бу нима учун зарур? Маълумки, 
бандлик дастурлари иқтисодиётнинг 

барча йўналишларидаги дастурлар 
билан боғланган бўлиши муҳим. Шун-
да у реал, ҳаётий бўлади. Агар банд-
лик дастурларида нореал, ҳавойи 
рақамлар акс этса-ю, ҳаётда ўзгариш 
бўлмаса, бундан фойда йўқ. Шунинг 
учун барча ҳудудда бандлик дастур-
лари яна бир марта танқидий таҳлил 
орқали қайтадан кўриб чиқилиши тўғ-
ри бўлади. Бу жараёнда депутатлар 
ҳам бевосита қатнашиши, кўрсаткич-
лар реал бўлишига алоҳида эътибор 
қаратиши зарур. Вазифа вазирликка 
топширилди, ўзлари шуғуллансин, 
деб томоша қилиб туриш ярамайди. 
Сабаби, камбағалликни қисқартириш 
нафақат давлат ташкилотлари, мута-
садди ва мутахассислар, балки тарақ-
қиётимиз тарафдори бўлган, эзгуликка 
эргашган ҳар кимнинг ташвиши бўли-
ши керак.

Молиявий кўмак

Президентимиз оилавий тадбиркор-
ликни янада рағбатлантириш мақсади-
да молиявий кўмак кўлами кенгайтири-
лишини таъкидлади. Жумладан, 2023 
йилда:

— тадбиркорлар фаолиятини кенгай-
тириш учун кредит миқдорини амалдаги 
225 миллион сўмдан 300 миллион сўм-
гача ошириш;

— деҳқон хўжаликларига гаров-
сиз кредит миқдорини 50 миллион 
сўмгача кўтариш (амалда 33 мил-
лион сўм);

— яхши натижа кўрсатган тадбир-
корлар яна имтиёзли кредитлар олиши 
мумкин бўлиши (ҳозиргача фақат бир 
марта олиш мумкин);

— кредитларнинг бир қисми-
ни пластик картага олишга рухсат 

 бериш каби муаммоли масалаларни 
ҳал этишга қаратилган вазифалар 
белгиланди.  Юртимиздаги минглаб 
оилалар бу янгиликларни кутаётган 
эди. 

2023 йилда оилавий тадбиркорлик 
дастурига 12 триллион сўм берилади 
(2022 йилда — қарийб 10 триллион 
сўм).  Яқинда имзоланган Президент 
қарорига кўра, оилавий тадбиркорлик-
ка қўшимча 300 миллион доллар аж-
ратилади.

Бу айтишга осон рақамлар. Дунё-
да кечаётган мураккаб геоиқтисо-
дий вазият, молиявий имкониятлар 
камайиб кетаётган бир шароитда 
шунча маблағни оилавий тадбир-
корликка  йўналтириш давлат раҳ-
бари учун турмуш яхшиланиши, 
имкониятлар берилиши қанчалик 
муҳимлигини англатади.

Қатъий ва изчил ислоҳотлар натижа-
сида бугун аҳолига бир неча йўналиш-
да молиявий ёрдам, субсидия берил-
япти. Ҳар бир фуқаро, муҳтож инсон 
эҳтиёжи, заруратидан келиб чиқиб, 
ўзига мос ва қулай ёрдамни танлаши 
мумкин.

Оилавий тадбиркорликни қўллаб-
қувватлаш дастурлари йилдан-йилга 
кенгаймоқда. Тадбиркорлик билан 
шуғулланиб, маҳсулот яратиб, хиз-
мат кўрсатиб яшайдиган оила жамият 
учун ҳам, давлат учун ҳам фойдали-
роқ бўлади. Сабаби, тадбиркорлик 
қилувчи оилада даромад топишнинг 
иштирокчилари кўпроқ, меҳнатга, 
ҳаётга муносабат бошқачароқ, ба-
ландроқ бўлади.

Бу йилдан бошлаб имтиёзли кредит-
ларнинг бир қисмини пластик картага 
олишга имконият яратилаётгани ҳам 
чуқур ўйланган масала, аслида. Чунки 
энди кредит олувчида танлаш имкони 
кўпроқ бўлади. Улар нақд пул билан бо-
зорлардан арзонроққа хомашё ёки тех-
ника олиши мумкин. 

Дафтардан паспортгача

Давлатимиз раҳбари янги тизимга 
кўра, туманлар алоҳида тоифаларга 
ажратилгани, 4- ва 5-тоифаларга кирган 
оғир туманлар ҳокимлари ўз иш услуб-
лари ва ёндашувларини ўзгартириши 
шартлигини қайд этди.

Тегишли туманларда камбағалликни 
қисқартириш ишлари ҳам янгича ташкил 
қилиниши белгилаб берилди. Бунда:

— биринчи босқичда “Темир дафтар”, 
“Ёшлар дафтари” ва “Аёллар дафтари” 
ягона тизимга бирлаштирилиб, ҳар бир 
оиланинг ягона рақамли паспорти 
ишлаб чиқилади;

— иккинчи босқичда ҳар бир оилани 
камбағалликдан чиқариш бўйича инди-
видуал дастурлар тузилади;

— учинчи босқичда оила учун касб-
ҳунарга ўқитиш, тадбиркорлик лойиҳа-
си амалга оширилади.

Камбағалликни тан олиш бир маса-
ла, лекин уни қисқартиришга киришиш 
мураккаб ва муҳим. Чунки мамлака-
тимизда шундай вазият юзага  келган 

эдики, ким қаерда, нега камбағал, унга 
қандай ва қанча ёрдам керак, деган са-
волларга умуман жавоб йўқ эди. Энди 
камбағалликни қисқартириш учун тизим 
янада  такомиллаштирилмоқда. 

Одамлар яқин-яқингача ҳокимлар-
ни кабинетидан ташқарида учратмас 
эди. Ҳаттоки қишлоқ жойлардаги аҳоли 
вилоят ҳокими у ёқда турсин, ўзининг 
туман ёки шаҳар ҳокимини расмидан 
ҳам танимасди. Лекин кейинги йиллар-
да ҳокимликларнинг ҳам ишлаш услу-
би ўзгарди. Ҳокимлар ижтимоий ҳимоя 
дафтарлари орқали ҳудудидаги аҳоли 
ҳақида аниқ маълумотларга эга бўлди. 
Кимга, қачон, қандай ёрдам бериш ке-
раклиги тизим орқали ҳал этилмоқда.

Бир вақтлар оилалар ҳақида тўлиқ-
роқ маълумотлар етишмаган бўлса, 
энди оилаларнинг паспортини яратиш 
вазифаси қўйилди. Паспортлар ижти-
моий муҳофаза ва кўмак ишларини яна-
да тизимлаштириш имконини беради.

Ижтимоий давлат сари

Биз ижтимоий давлат деганда, Гер-
мания, Финляндия, Австрия ва бошқа 
ривожланган, инсон ҳуқуқ ва манфаат-
лари ҳимояланган давлатлардаги ҳаёт-
га интилишни назарда тутамиз. Шунинг 
учун ижтимоий давлат ғояси ҳақида 
халқимиз ўртасида тарғиботни, тушун-
тириш ишларини кучайтиришга алоҳи-
да эътибор қаратамиз.

Ижтимоий давлатчилик Осиё дав-
латлари — Япония, Жанубий Кореяда 
ҳам ривожланяпти. Бу жараён бугун 
Ўзбекистонда ҳам шаклланмоқда. Аниқ 
натижалар, одамлар ҳаётида кўриб 
турган мисоллар бор. Эндиликда бу ти-
зимни Конституция даражасида мустаҳ-
камлаш кун тартибида турибди.

Жамиятимиздаги фаол қатлам ижти-
моий давлат нима эканини тушуна бош-
лади. Ижтимоий давлатда муҳтожларнинг 
уй-жой шароити ҳақида қайғурилар экан, 
яшаш учун зарур бўлган истеъмол маҳсу-
лотларининг энг кам миқдори кафолатли 
белгилаб қўйиларкан, деб айтишяпти. 
Камбағалликни қисқартириш, бандликни 
таъминлаш, хавфсиз меҳнат шароитлари 
яратиш давлатнинг фуқаролар олдидаги 
бурчи бўлади, деган ғоялар, тўғриси, хал-
қимизга анча маъқул келяпти.

Ижтимоий давлат ижтимоий адолат 
тамойилларидан келиб чиқиб фаолият 
юритади. Асосий мақсад — жамиятда 
яратилаётган моддий ва маънавий бой-
ликларни ижтимоий адолат тамойили 
асосида бошқариш, ҳаммага устувор ҳу-
қуқлар нуқтаи назаридан тенг имконият 
яратишдир.

Президентимиз бошчилигидаги ис-
лоҳотлар самараси ўлароқ, Ўзбекис-
тон ана шундай жамият яратиш йўлида 
ишонч билан бормоқда.

ЯНГИЧА ЁНДАШУВЛАР

ESG: ИНВЕСТИЦИЯ УЧУН УЧ МУ²ИМ ТАЛАБ
Мамлакатимизда иқтисодий ўсишни таъминлаш борасида 
барқарор ривожланиш ёндашувларидан фойдаланишга 
алоҳида эътибор қаратилмоқда. Шу жиҳатдан, юртимизда 
самарасиз ишлаётган корхоналар улушини камайтириш 
ҳисобига сифат жиҳатидан янги, хусусан, экологик, ижтимоий 
ва корпоратив бошқарув тамойилларига асосланган бизнесни 
қўллаб-қувватлашга алоҳида эътибор қаратиляпти. Жаҳон 
иқтисодиётида ESG тамойиллари номи билан оммалашаётган 
бу усулни маҳаллий шароитда қўллаш бошланган.

Жавлонбек ҲАКИМОВ,
Иқтисодиёт ва молия вазирлиги бошқарма бош мутахассиси

нинг учта асосий омилларига тааллуқли 
мезонлардир.

Ҳозир халқаро молиявий институт-
лар, инвесторлар компанияга кредит 
ажратиш ёки инвестиция киритишдан 
олдин айнан шу 3 тамойилга қанчалик 
риоя этилишини ўрганмоқда. Бунда 
инвестор корхонанинг атроф-муҳитга 
таъсири, ходимлари, мижозлари, ҳам-
корлари ва жамиятга муносабати ҳамда 
ҳисоботларнинг шаффофлиги ва раҳ-
барларининг фаолияти самарадорлиги-
ни баҳолайди. Баҳолаш одатда халқаро 
ёки маҳаллий рейтинг агентликлари то-
монидан амалга оширилади.

ESG тамойилларининг ҳозирги кў-
риниши илк бор 2004 йилда БМТ собиқ 
бош котиби Кофи Аннан томонидан 
шакллантирилган. У мазкур тамойил-
ларни биринчи навбатда, иқлим ўзга-
ришларининг олдини олиш мақсадида 
таклиф қилган. Кейинчалик БМТнинг 
ESG тамойилларини бизнес ва давлат-
лар стратегияларига интеграция қилиш 
ташаббуси ушбу бозорнинг барча иш-
тирокчилари учун маълум қоидаларни 
босқичма-босқич ўрнатиш имконини 
яратди. Шу сабабли ҳозир бу тамойил-
лар нафақат иқтисодий ривожланиш, 
балки жаҳон ESG-трансформацияси 
учун “драйвер” вазифасини бажар-
моқда.

Дунёда бу тизим анча оммалашиб 
боряпти ва мутахассисларнинг фикри-
ча, яқин келажакда халқаро молиявий 
институтлар ўз фаолиятида ESG тамо-
йилларини жорий этмаган корхоналарни 
молиялаштиришни тўхтатиши мумкин. 
Аксинча вазиятда эса инвестициялар 
ҳажми ошиб боради. Сўнгги йиллардаги 
кўрсаткичлар бунга яққол мисол. Жумла-
дан, “Deloitte” халқаро консалтинг компа-
нияси томонидан ўтказилган тадқиқотга 
кўра, 2020 йилда ESG фондларига йў-
налтирилган инвестициялар ҳажми 50 
миллиард долларни ташкил этиб, аввал-
ги йил кўрсаткичига нисбатан 2 баробар-
га ошган. Аҳамиятлиси, ушбу динамика 
кейинги 15 йил давомида ҳам сақланиб 
қолиши башорат қилинмоқда.

ESG тамойиллари жаҳон бизнес 
ҳамжамияти ривожланишининг асосий 
тенденцияларидан бирига айланяпти. 
Тизимни юртимизда жорий этиш эса 
иқтисодиётимизнинг дунё талабига мос 
равишда ривожланишини таъминлай-
ди. Бу, айниқса, мамлакатимизга хориж 
инвестицияларини фаол жалб этишда 
муҳим аҳамиятга эга.

Қулай баҳолаш тизими

Ҳар қайси соҳани ривожлантириш 
учун инвестиция зарур. Инвестор 
учун эса қулай муҳит ва шароитлар 
керак. Сўнгги йилларда хусусий сек-
торнинг ривожланиши учун қулай 
шароит яратиш иқтисодий ислоҳот-
ларимизнинг асосий йўналишлари-
дан бирига айланган. Жумладан, 
давлат корхоналарини хусусийлаш-
тириш, яъни акцияларни инвесторга 
сотиб, давлат-хусусий шериклигини 
йўлга қўйиш юртимизда олти йил 
олдин бошланган янги ислоҳотлар-
дан бири эди. Ўшанда бу масалада 
фикрлар хилма-хиллиги кузатилган: 
кимдир давлат улушининг тадбир-
кор қўлига ўтиши муаммоларни юза-
га келтиришини таъкидлаган бўлса, 
бошқалар — бу ривожланишнинг 
катта имконияти эканига ишонган. 
Мана, орадан ўтган қисқа вақт қабул 
қилинган қарорнинг тўғри бўлгани, 
ислоҳотнинг нечоғлиқ самарадор 
эканини кўрсатди.

Бу ўз-ўзидан инвестицион жозиба-
дорликни оширишга ҳам хизмат қиляп-
ти. Агар охирги олти йилда юртимизда 
инвестициялар ҳажми ялпи ички маҳ-
сулотнинг 30 фоизидан ошган бўлса, 
жорий йилда қарийб 30 миллиард дол-
лар сармоя жалб қилиниши режалаш-
тирилган. Шундан 25 миллиард долла-
ри хусусий инвестициялар ҳиссасига 
тўғри келади. “Фаол инвестицияларни 
жалб қилишда хусусийлаштириш ва 
давлат-хусусий шериклик имкониятла-
ридан тўлиқ ва самарали фойдаланиш 
зарур. Жорий йилда катта хусусий-
лаштиришни бошлаймиз, мингга яқин 
корхона савдога чиқарилади”, деди 
давлатимиз раҳбари Олий Мажлис ва 
Ўзбекистон халқига йўллаган Муро-
жаатномасида.

Бизнес соҳасида ESG тамойилла-
рини жорий этишни эса мазкур ҳара-
катларнинг бир қисми, дейиш мумкин. 
Пировардида бир қатор йўналишларда 
сезиларли натижаларга эришилади.

Аввало, бизнес самарадорлигининг 
ортиши. ESG стратегиясини жорий 
қилишнинг асосий афзалликларидан 
бири самарадорлик ва харажатларни 
камайтириш учун курашиш. Турли соҳа-
лардаги бир қатор компаниялар айнан 
доимий такомиллашиш ва мавжуд энг 
яхши технологияларни жорий қилиш 
стратегиясини татбиқ этиш ҳисобига 
муваффақиятга эришмоқда. Айнан шу 
нарса бизнесдаги ESG ёндашув асоси-
ни ташкил этади.

Истеъмолчилар талабини ўрганиш. 
Бугунги кунда компания муваффақият-
ли бўлиши учун тез ва даромадли ўсиш-
нинг ўзи кифоя қилмайди, корхонанинг 
жамиятдаги обрўси ҳам катта ўрин ту-
тади. Айтайлик, ҳозир асосий истеъ-
молчилар сифатида кириб келаётган 
ёш авлод учун барқарор ривожланиш 
қадриятлари муҳим ҳисобланади. Ком-
паниялар эса шунга мос тарзда ривож-
ланиши керак. 

Бизнес қийматининг ортиши. Қарор 
қабул қилиш жараёнида ESG тамойил-
ларига асосланадиган инвесторлар ва 
экспертлар сони кундан-кунга ўсиб бор-
моқда. Бугунги кунда улар учун энг му-
ҳим мезон — инвестиция киритилаётган 
компаниянинг ESG тамойилларига риоя 
қилишидир. Кўплаб инвесторлар бу та-
мойилларни жорий этган корхоналарни 
узоқ муддатли ва ишончли бизнес, деб 
ҳисоблайди.

Корпоратив маданиятни мустаҳ-
камлаш. Одамлар ҳар қандай бизнес-
нинг асосий активидир. Компания мене-
жерлари ўз фаолиятини шундай ташкил 
этиши керакки, ходимлар компанияда 
қобилиятларига яраша ўрин топиши, 
ўзгаришлардан қўрқмаслиги учун зарур 
шароит яратилсин. Зеро, ҳар бир инсон 
ўзининг муҳим жараёнда иштирокини 
ҳис этадиган ва глобал муаммоларни 
ҳал қилишда иштироки мумкин бўлган 
корпоратив маданият — кучли корпо-
ратив маданиятнинг асосларидан бири.

Мамлакатимизда ушбу тамойилларни 
жорий этиш бўйича давом этаётган ло-
йиҳа доирасида корхоналарнинг мазкур 
тизим афзалликлари тўғрисидаги хабар-
дорлиги оширилмоқда. Лойиҳа якунида 
барқарор инвестицияларнинг ESG та-
мойиллари бўйича миллий даражадаги 
сиёсат, стратегия ва меъёрий-ҳуқуқий 
базани ишлаб чиқиш бўйича таклифлар 
ҳамда тармоқ/корхоналар томонидан 
барқарор инвестиция меъёрларига риоя 
этиш бўйича кўрсатмалар ишлаб чиқи-
лади. Шунингдек, ўрганишлар натижа-
сида ESG тамойилларини жорий этиш 
имкониятларини баҳолаш асосида юза-
га келаётган муаммолар ҳамда тизимни 
такомиллаштириш бўйича тавсиялар ва 
услубий қўлланма тайёрлаш ҳам кўзда 
тутилган.

Умуман, бугунги кунда экологик ма-
салалар, ижтимоий ва корпоратив ён-
дашув жамиятнинг ҳар бир бўғинида 
муҳим ўрин тутади. Шундай шароитда, 
ушбу тамойилларга оқилона ёндашган 
иқтисодий тармоқлар ўсишда ва дунё 
ҳамжамиятида ўз ўрнини эгаллашда 
давом этади. 

Бошланиши 1-бетда

хал¿имизнинг ру³и тетик, тани со¢, турмуши чиройли бºлиши учун ¿атъий 
курашиш, шу эзгу ма¿сад йºлида фидойилик кºрсатиш демакдир

МУНОСАБАТ

Президентимиз ўтган йили 20 декабр-
даги Мурожаатномасида ушбу масалага 
тўхталиб, жумладан, бундай деди: “Кўп 
йиллар давомида янги газ конларига ин-
вестиция киритилмагани, электр ва газ 
тармоқлари модернизация қилинмагани 
ҳам айни ҳақиқат. Оқибатда тизимда аниқ 
ҳисоб-китоб йўқлиги, катта йўқотишлар 
оддий ҳолга айланиб қолган эди”. Шу йил-
нинг январь ойида мамлакатимизга кириб 
келган совуқ ҳаво оқими шароитида дав-
латимиз раҳбари қайд этган камчиликлар 
яққол кўринди. Ушбу қисқа вақтда хал-
қимиз ғоят мураккаб ва синовли даврни 
бошдан кечирди. Бундан буён электр ва 
газ тармоқларини ривожлантириш ишла-
рини бевосита “яшил” иқтисодиёт талаби-
дан келиб чиқиб бажариш зарурати кун-
дек равшанлашди.  

Мамлакатимизнинг келгуси тараққиёти-
га ҳар бир йўналиш бўйича чуқур ўйланган 
чора-тадбирларни ишлаб чиқиш, мавжуд 
имкониятлардан самарали фойдаланиш, 
сарфланадиган инвестиция маблағини 
тўғри ва аниқ манзилли ишлатиш орқали 
машаққатли, жасоратли ва ҳалол меҳнат 
билан эришилади. Ушбу масалаларни ҳал 
қилиш бўйича Президентимиз олтита йўна-
лишни белгилаб берди. Мазкур йўналиш-
ларнинг бешинчисида “яшил” иқтисодиётга 
ўтиш масаласи кўзда тутилган. Ушбу вази-
фаларни амалга ошириш учун “Табиати-
мизни асраб-авайлаш, сув, ҳаво ва атроф-
муҳитни тоза тутиш келгуси йилда ҳар бир 
маҳалла аҳолисининг маданияти ҳамда 
амалий ҳаракатига айланиши керак. Бу 
борада мавжуд вазиятни ижобий томонга 
ўзгартириш учун экология ва атроф-муҳит-

Ислом Каримов ҳаёт бўлганида бу-
гун 85 ёшни қарши олган бўлар эди. Ле-
кин у кишининг номи, давлат ва сиёсат 
арбоби сифатидаги буюк хизматлари 
унутилмайди. Президентимиз Шавкат 
Мирзиёев ташаббуси билан Ислом 
Каримовнинг порлоқ хотирасини аба-
дийлаштириш бўйича кунда кўп ишлар 
амалга оширилмоқда. 

Давлатимиз раҳбарининг 2017 йил 14 
январда Вазирлар Маҳкамасининг кен-
гайтирилган мажлисидаги маърузасида 
“Барчамиз учун азиз ва қадрли бўл-
ган Ислом Абдуғаниевич Каримов 
бугун орамизда йўқ. Бироқ Биринчи 
Президентимиз томонидан ишлаб 
чиқилган тараққиётнинг “ўзбек моде-
ли”ни амалга ошириш ва замонавий 
давлат барпо этиш борасидаги стра-
тегик тамойилларга биз ўз ишимизда 
доимо суянамиз. Бу тамойиллар Ўз-
бекистонда бундан буён ҳам сиёсий, 
иқтисодий ва ижтимоий ўзгаришлар-
ни таъминлашнинг мустаҳкам пойде-
вори ҳисобланади”, дея таъкидлади. 

Бугун орадан олти йил ўтди. Ўтган 
қисқа даврда Президентимиз раҳбар-
лиги ва халқимиз даҳолиги билан жуда 
катта тараққиёт йўлини босиб ўтдик. Бу 
ютуқларни барча юртдошимиз ҳаёти-
нинг ҳар дақиқасида ҳис қилиб турибди.

Файласуф Гегель шундай деган: 
 “Инсон фақат буюк мақсадларни 
амалга ошириш орқалигина ўзини 
бошқалар учун йўлчи юлдузга ай-
лантирадиган буюк характерни на-
моён қила олади”. Дарҳақиқат, ҳар 
бир даврнинг ўз оламшумул воқеала-
ри, қаҳрамонлари, донишмандлари, у 
ёки бу тарздаги намояндалари бўлади. 
Уни тарихий жараён, ижтимоий-сиёсий 
муҳит табиий ҳолда вужудга келтиради 

ХОТИРА

Турғун ЗИЯЕВ,
Тошкент давлат иқтисодиёт
университети фахрий доктори,
I даражали “Меҳнат фахрийси” кўкрак нишони соҳиби

ОЗОД ВА ОБОД ЮРТГА 
БАХШИДА УМР

Бундан ўттиз икки йил муқаддам жаҳон харитасида “Ўзбекистон 
Республикаси” деган янги, мустақил давлат пайдо бўлган эди. Бу 
тарихий санани – миллий мустақиллигимизнинг дунёга эълон 
қилинишини халқимиз бевосита Биринчи Президентимиз Ислом 
Абдуғаниевич Каримовнинг сиёсий иродаси билан боғлайди. 

ва  шакллантиради. Ислом Каримов ҳар 
қандай ислоҳотларни бутун моҳияти би-
лан англай оладиган, вужудга келаётган 
воқеа ва ҳодисаларни теран нигоҳ ила 
илғайдиган, иқтидорли сиёсатчи эди.

Ислом Каримов очиқ фуқаролик жа-
мияти ва бозор иқтисодиётига асос-
ланган ҳуқуқий демократик давлат қу-
ришнинг чуқур ўйланган стратегиясини 
ишлаб чиққан ва уни амалга оширган 
давлат арбоби сифатида мамлакати-
мизда ва халқаро майдонда обрў-эъти-
бор қозонди. 

Халқимиз ҳам жисмонан, ҳам маъ-
навий жиҳатдан жар ёқасига яқинла-
шиб қолган қалтис бир вақтда Бирин-
чи  Президентимиз Ислом Каримов 
1991 йил 31 августда Ўзбекистоннинг 
давлат мустақиллигини эълон қилди. 
Шу тариқа юртимизга янги давр, янги 
замон келди, янги давлат тузилди, 
мустақил сиёсат юритила бошланди. 
Бу келажаги буюк давлат қуриш учун 
пойдевор ҳам эди.

Ислом Каримовнинг “Биз ўтган 
даврда амалга оширган ишларимизга 
баҳо берар эканмиз, “Кеча ким эдиг-у, 
бугун ким бўлдик?” деган савол асо-
сида уларнинг моҳияти ва аҳамияти-
ни ўзимизга чуқур тасаввур этамиз. 
Айни вақтда “Эртага ким бўлишимиз, 
қандай янги марраларни эгаллаши-
миз керак?” деган савол устида ўй-
лашимиз, нафақат ўйлашимиз, балки 
амалий ишларимиз билан бунга жа-
воб беришимиз лозим”, деган фикр-
лари бугун Янги Ўзбекистон шароитида 
ҳаётий ифодасини топмоқда.

Шу боис, Президентимиз Шавкат 
Мирзиёев “Ислом Каримов ўзининг 
Президент сифатидаги бутун ҳаё-
ти ва фаолиятини юртимизда янги 

давлат барпо этиш, мустақиллиги-
мизни мустаҳкамлаш, ўзбек номини, 
Ўзбекистон номини бутун дунёга та-
раннум этишдек улуғ мақсадга ба-
ғишлади. Халқимиз мамлакатимизда 
истиқлол йилларида амалга оши-
рилган улкан ўзгаришларни ҳақли 

равишда Биринчи Президентимиз 
номи билан боғлайди”, дея таъкидла-
ган эди.

Президентимиз Шавкат Мирзиёев та-
шаббуси билан Биринчи Президентимиз 
Ислом Каримов хотирасини абадийлаш-
тириш борасида кенг кўламли ишлар 

амалга оширилаётгани ҳақида айтган 
эдик. Жумладан, Тошкент, Қарши ва 
Самарқанд шаҳарларида Биринчи Пре-
зидентимиз ҳайкаллари қад ростлади. 
У киши узоқ йиллар фаолият юритган 
Оқсарой қароргоҳи ёдгорлик мажмуаси-
га айлантирилди. Тошкент халқаро аэро-
порти, йирик муассаса ва ташкилотлар, 
пойтахтимиз ва вилоят марказларидаги 
асосий кўчаларга Ислом Каримов номи 
берилди. Бундай номлар бошқа мамла-
катларда ҳам учрайди. 

Юқорида баён қилинганлардан ке-
либ чиқиб, Президентимиз Шавкат 
 Мирзиёевнинг қуйидаги сўзларини 
келтириб ўтиш мақсадга мувофиқ-
дир: “Вақт ва ҳаётнинг ўзи Ислом 
 Абдуғаниевич Каримов замонамиз-
нинг етук сиёсатчиси, дунёда ва тур-
ли минтақаларда юз бераётган ўта 
мураккаб воқеа-ҳодисаларнинг мо-
ҳиятини давлатчилик нуқтаи назари-
дан кўра оладиган, ўз юрти ва халқи 
учун, ҳар бир ватандошимизнинг тақ-
дири учун улкан масъулият туйғуси-
ни ҳис этадиган раҳбар эканини ҳар 
томонлама тасдиқлади”.

Мамлакатимиз халқи шундан хурсанд-
ки, Биринчи Президентимиз юртимиз 
равнақи йўлида бошлаган ишлари юксак 
азму шижоат билан давом эттирилмоқда. 
Президентимиз Шавкат Мирзиёевнинг 
эзгу саъй-ҳаракатлари, кечани кеча, кун-
дузни кундуз демасдан меҳнат қилиб, 
барчага ибрат бўлаётгани Ўзбекистонни 
истиқболда ниҳоятда фаровон кунлар ку-
таётганидан дарак беради.

Ҳозирги кунда эртамизни ўйлаб, юр-
тимиз ҳақида қайғуриб қабул қилинаёт-
ган фармонлар, қарорлар ва қонунлар 
ҳамда олиб борилаётган кенг кўламли 
ислоҳотлар ҳам Ўзбекистон янги марра-
ларни кўзлаётгани ва мамлакатимиз ўз 
тараққиётида янги босқичга қадам қўй-
ганидан дарак беради. Бу ислоҳотлар, 
ўз навбатида, мамлакат аҳолисининг 
фаровонлиги ва турмуш даражасини 
янада кўтарилишига қаратилган.

2017-2021 йиллар мобайнида мам-
лакат ялпи ички маҳсулоти 53 миллиард 
доллардан 82 миллиард долларгача кў-
пайди. Айни вақтда саноат ишлаб чиқа-
риши 34 фоиз ўсди.

БУГУННИНГ ГАПИ

“ЯШИЛ ТАРА¯¯ИЁТ” ОРЗУСИ

Бугунги глобаллашув ва интеграциялашув жараёнида дунёда 
содир бўлаётган мураккаб геосиёсий вазият, энергия ва 
сув ресурсларининг тақчиллиги, эҳтиёжнинг ошиб бориши 
натижасида вужудга келган озиқ-овқат хавфсизлиги 
масаласи, иқтисодий-ижтимоий ҳаётдаги кескин ўзгаришлар 
мамлакатимизда амалга оширилаётган кенг кўламли 
ислоҳотларни изчил давом эттиришни талаб қилмоқда. 

Мамаюнус ПАРДАЕВ,
Самарқанд иқтисодиёт ва 
сервис институти
профессори, иқтисодиёт 
фанлари доктори

ни асраш бўйича саъй-ҳаракатларимизни, 
хусусан, “Яшил макон” умуммиллий лойи-
ҳаси доирасидаги ишларимизни кучайти-
рамиз”, деди давлатимиз раҳбари. Демак, 
2023 йилда мамлакатимиздаги ҳар бир 
маҳалла аҳолисининг маданияти ҳамда 
амалий ҳаракати “яшил” иқтисодиётни 
шакллантиришга қаратилади. Жараёндан 
бирор киши четда қолмайди. 

“Яшил” иқтисодиётга ўтиш ғояси кеча 
ёки бугун пайдо бўлган эмас. Президен-
тимиз 2021 йили Корея Республикасида 
ўтказилган “Яшил ўсиш ва глобал мақ-
садлар учун ҳамкорлик — 2030” (P4G) 
иккинчи халқаро саммитидаги нутқида 
“Бугунги кунда она табиатнинг ўзи бизга 
йўллаётган огоҳлик қўнғироғига бепарво 
бўлмаслигимиз керак. Афсуски, иқлим 
ўзгаришлари тобора кучайиб бормоқда. 
Биз яшаётган Марказий Осиёда сўнгги 
30 йилда ўртача йиллик ҳарорат тахми-
нан бир даражага кўтарилди. Минтақа-
миздаги асосий дарёларнинг ҳавзаси 
ва биологик хилма-хилликнинг қисқариб 
бораётгани жиддий хавотир уйғотмоқ-
да. Буғланиш даражасини оширадиган 
газлар ва атмосферанинг кенг миқёсда 
ифлосланиши муаммоларни янада чу-
қурлаштирмоқда. Бугунги кунда “яшил 
тараққиёт” борасидаги мақсадларга эри-
шиш учун мамлакатларнинг ҳаракатлари 
янада фаол ва самарали бўлиши керак-
лигига ҳеч ким шубҳа қилмаяпти. Бошқа 
чорамиз ҳам йўқ”, деб таъкидлади.

Президентимиз айтган “яшил тараққиёт”-
га эришиш учун “яшил” иқтисодиётга ўти-
шимиз ва уни ривожлантиришимиз талаб 
этилмоқда. Шу туфайли  мамлакатимизда 

“Яшил” иқтисодиётга ўтиш стратегияси 
белгилаб берилди. Давлатимиз раҳбари-
нинг 2019 йил 4 октябрдаги қарорига би-
ноан, 2019-2030 йилларда Ўзбекистон Рес-
публикасининг “Яшил” иқтисодиётга ўтиш 
стратегияси тасдиқланди. Ушбу стратегия 
бўйича қилинадиган асосий ишлардан 
бири иқтисодиётнинг энергия самарадор-
лигини ошириш ва табиий ресурслардан 
оқилона фойдаланишдан иборат.

Мазкур вазифалардан келиб чиқиб, 
Президентимиз Мурожаатномада алоҳи-
да таъкидлади: “Умуман, келгуси уч йилда 
барча давлат ташкилотларида қуёш па-
неллари ва иссиқ сув коллекторлари ўр-
натилади. Ушбу мақсадларда 2 миллиард 
доллар миқдорида инвестиция жалб қили-
нади. Бунинг ҳисобидан уларнинг 60 фоиз 
электр ва газ истеъмоли “яшил энергия”-
га ўтказилади. Аҳоли хонадонларида эса 
қуёш панели ўрнатишга ажратиладиган 
субсидиялар ҳажми 2 баробар кўпайти-
рилади. Умуман, “яшил энергия”га тезроқ 
ўтмасак, бу борада қонунларимизда ҳам 
аниқ механизмларни белгиламасак, аҳо-
лимиз ва тадбиркорларимизни рози қила 
олмаймиз”. Бунга эришиш учун мавжуд 
технологияларни модернизация қилиш, 
молиявий механизмларни ривожланти-
риш ва назоратни кучайтириш лозим бў-
лади, албатта. 

Янги Ўзбекистоннинг 2022-2026 йил-
ларга мўлжалланган тараққиёт стратегия-
сида асосий йўналишлардан бири “яшил” 
иқтисодиётни шакллантириш ва ривож-
лантиришга бағишланган. Уни амалга 
ошириш натижасида иссиқхона газининг 
ялпи ички маҳсулот бирлигига нисбатан 
солиштирма ажратмаси 2010 йилдагига 
нисбатан 10 фоиз қисқартирилади. Бун-
дай ишлардан тежалиши туфайли аҳоли-
га етказиб бериладиган газ ҳажми ошади. 

Мазкур стратегиянинг амалга ошири-
лиши натижасида “100 фоизгача аҳоли 
ва иқтисодиёт тармоқлари замонавий ар-
зон ва ишончли энергиядан фойдаланиш 
имконияти билан таъминланади. Бундан 
ташқари, экологик жиҳатдан яхшиланган 
мотор ёқилғиси ва автомобиллар ишлаб 

чиқариш, улардан фойдаланиш кенгайти-
рилади, электр транспорти ривожланти-
рилади”. Зотан, мамлакатимиз келажаги 
“яшил” иқтисодиётни шакллантиришга 
бевосита боғлиқ. 

“Яшил” иқтисoдиёт иқтисoдий тизим 
бўлиб, aсoсий мaқсaди сaйёрaмизнинг 
эколoгиясини сaқлaб қoлиш билaн биргa 
иқтисодиётнинг барча соҳаларини фаол 
омиллар эвазига ривoжлaнтиришга қа-
ратилган. У инсoн ҳaёти вa сoғлиғи учун 
зaрур бўлгaн рeсурслaрни, aтрoф-муҳит 
вa эколoгияни яхлит ҳолатда сақлаб қо-
либ, ишлaб чиқaриш ва хизмат кўрсатиш 
соҳалари билан боғлиқ иқтисoдиётни 
янaдa ривoжлaнтиришгa aсoслaнгaн фao-
лиятнинг янги йўнaлишидир. Бу жараёнда 
қатор чора-тадбирларни амалга ошириш 
вазифаси олдимизда турибди.

Биринчидан, аҳолининг эҳтиёжини 
қондириб, фаровонлиги, яшаш даража-
си ва сифатини ошириш учун моддий 
неъматларни яратишни барқарор ра-
вишда экология ва атроф-муҳитга зарар 
етказмасдан кўпайтириб бориш давр 
талабидир. Бу ўринда асосий эътибор 
иқтисодиётда энергия самарадорлигини 
ошириш ва табиий ресурслардан оқило-
на фойдаланишга қаратилади.

Иккинчидан, ишлаб чиқариш ва иқти-
содиётни ривожлантириш учун энергия 
ресурслари, шубҳасиз, керак. Бу қувватни 
қaйтa тиклaнaдигaн энергия мaнбaлaри 
ҳисобидан кўпайтириш, жамоат транс-
портини ҳам электр қуввати билан юра-
диганларига алмаштириш, энергияни 
тeжaйдигaн биноларни барпо қилиш каби 
йўналишларда иш олиб бориш кўзда тути-
лади. Иқлим ва экология барқарорлигига 
имкон берувчи мустаҳкам иқтисодий та-
раққиётга эришиш чораларини кўриш ҳам 
муҳим вазифалар сирасига киради.

Учинчидан, атроф-муҳитга зарарли газ 
чиқармайдиган, аксинча, асраб-авайлай-
диган, экологик безарар технологиялар-
ни яратиш орқали табиий маҳсулотлар-
ни етиштириш масаласига ҳам алоҳида 
аҳамият бериш лозим. Бунда технологик 
модернизациялаш ва молиявий меха-
низмларни ривожлантириш орқали иқ-
тисодиётнинг энергия самарадорлигини 
ошириш ва табиий ресурслардан оқилона 
фойдаланиш йўлларини ишлаб чиқиш за-
рурати мавжуд. Давлат инвестициялари 
ва харажатларининг асосий йўналишла-
рига илғор халқаро стандартларга асос-
ланган “яшил” мезонларни киритиш ҳам 
мақсадга мувофиқ.

Тўртинчидан, табиатдаги барча ре-
сурслар чекланган бир паллада инсоният-
нинг эҳтиёжи чексизлигини инобатга олиб, 
маҳсулотларни ишлаб чиқариш кўламини 
табиий ресурсларни камайтирмасдан кен-
гайтириш, Оролбўйидаги экологик инқи-
рознинг салбий таъсирини юмшатиш чо-
раларини кўриш ҳам долзарб масалалар 
сирасига киради.

Бешинчидан, аҳолининг муттасил 
ўсаётган эҳтиёжини қондириш учун қанча, 
қандай, кимга ва қайси ҳудудга мўлжал-
лаб ишлаб чиқариш масаласига атроф-
муҳитни асраган ҳолда катта аҳамият 
берилади. Ушбу соҳада давлат томони-
дан рағбатлантириш механизмлари, дав-
лат-хусусий шериклигини ривожлантириш 
ҳамда халқаро молиявий институтлар би-
лан ҳамкорликни фаоллаштириш мақсад-
га мувофиқ.

Олтинчидан, “яшил” иқтисодиёт соҳа-
сида юқори самарадорликка эришиш учун 
хорижий давлатлар билан икки ва кўп то-
монлама шартномалар тузиш орқали хал-
қаро ҳамкорликни мустаҳкамлаш мумкин. 
Бу жараёнда “яшил” иқтисодиётни тако-
миллаштириш бўйича тажрибалар билан 
ўртоқлашилади. Шу соҳага йўналтирила-
диган мақсадли инвестицияларни жалб 
қилиш масалалари илгари сурилади. 

Еттинчидан, “яшил” иқтисодиётни шакл-
лантириш ва уни ривожлантириш учун шу 
соҳани юритадиган кадрларни ҳам шакл-
лантириш мақсадга мувофиқ. Мазкур йўна-
лиш бўйича таълимга инвестиция киритиш-
ни рағбатлантириш, чет элнинг етакчи олий 
таълим муассасалари ва илмий-тадқиқот 
марказлари билан ҳамкорликни ривожлан-
тириш орқали “яшил” иқтисодиётдаги меҳ-
нат бозорига зарур кадрларни тайёрлаш 
ва қайта тайёрлаш тизимини йўлга қўйиш 
мумкин.

“Яшил” иқтисодиёт инсон, табиат ва 
иқтисодиётнинг ўзаро уйғун ва барқарор 
ривожланишини таъминловчи муҳим йў-
налиш эканини кенг жамоатчилик эъти-
роф этмоқда. Зотан, у туфайли бирор 
мақсадга эришиш йўлида иккинчи манба 
йўқотилмайди. Масалан, уй қураман, деб 
дарахтлар аёвсиз кесиб ташланмайди. 
Технологияларни кўпайтириш ҳаво ат-
мосферасини заҳарли газ билан тўлди-
риш эвазига амалга оширилмайди. Бу йўл 
мамлакатимизнинг барқарор тараққиётга 
эришиш мақсадларига ҳам мос келади.

ИСЛОМ КАРИМОВНИНГ “БИЗ ЎТГАН ДАВРДА АМАЛГА 
ОШИРГАН ИШЛАРИМИЗГА БАҲО БЕРАР ЭКАНМИЗ, “КЕЧА 
КИМ ЭДИГ-У, БУГУН КИМ БЎЛДИК?” ДЕГАН САВОЛ 
АСОСИДА УЛАРНИНГ МОҲИЯТИ ВА АҲАМИЯТИНИ 
ЎЗИМИЗГА ЧУҚУР ТАСАВВУР ЭТАМИЗ. АЙНИ ВАҚТДА 
“ЭРТАГА КИМ БЎЛИШИМИЗ, ҚАНДАЙ ЯНГИ МАРРАЛАРНИ 
ЭГАЛЛАШИМИЗ КЕРАК?” ДЕГАН САВОЛ УСТИДА 
ЎЙЛАШИМИЗ, НАФАҚАТ ЎЙЛАШИМИЗ, БАЛКИ АМАЛИЙ 
ИШЛАРИМИЗ БИЛАН БУНГА ЖАВОБ БЕРИШИМИЗ 
ЛОЗИМ”, ДЕГАН ФИКРЛАРИ БУГУН ЯНГИ ЎЗБЕКИСТОН 
ШАРОИТИДА ҲАЁТИЙ ИФОДАСИНИ ТОПМОҚДА.

“яшил” и¿тисодиётсиз рºёбга чи¿майди

Экспорт ва импорт учун божхона тў-
ловлари камайтирилди ва натижада 
экспорт 1,5 баробар ошди. Хорижий 
инвестициялар 2017 йилдаги 2,4 мил-
лиард доллардан 11,1 миллиард дол-
ларга етди. Сўнгги олти йилда инвести-
циялар ҳажми ялпи ички маҳсулотнинг 
30 фоизидан ошишига эришилди.

Биргина 2022 йилнинг ўзида 8 мил-
лиард доллар тўғридан-тўғри хорижий 
инвестициялар кириб келди, экспорт 
эса 19 миллиард долларга етди.

Президент Шавкат Мирзиёев 2022 
йил 20 декабрь куни Олий Мажлис ва 
Ўзбекистон халқига навбатдаги Муро-
жаатномани тақдим этди. Ушбу Муро-
жаатнома мамлакат тараққиётининг 
янги даври учун дастурий ҳужжат ҳи-
собланади.

Юртимиз сиёсий ҳаётидаги энг му-
ҳим воқеа бўлган ушбу тадбир (Муро-
жаатнома) 2017 йилдан буён ўтказиб 
келинмоқда. Унда тугаётган йилдаги 
асосий кўрсаткичлар, янги йилга мўл-
жалланган мақсад ва вазифалар эълон 
қилинади. Шу боис, халқимиз бу тад-
бирни доимо катта қизиқиш билан ку-
тади. Президентимиз 2023 йилга “Ин-
сонга эътибор ва сифатли таълим 
йили” деб ном беришни таклиф қилди.

Шу билан бирга “Аввал — инсон, 
кейин — жамият ва давлат” деган ғоя-
ни Конституциямиз ва қонунларимизга 
ҳам, кундалик ҳаётимизга ҳам чуқур 
сингдиришимиз керак, деди давлатимиз 
раҳбари.

2023 йилда ялпи ички маҳсулотнинг 
ўсиш суръати 5,3 фоиз миқдорида бўли-
ши назарда тутилмоқда. Хусусан, саноат 
ишлаб чиқариш ҳажми 5,1 фоиз, қури-
лиш 6 фоиз, қишлоқ хўжалиги 3,5 фоиз, 
хизматлар соҳасида 6,7 фоизга ортиши 
кўзланган. 2023 йилда мамлакатимиз 
ялпи ички маҳсулоти 1068 триллион сўм-
ни ташкил этиши кутилмоқда.

Мурожаатномада “Албатта, эришаёт-
ган барча ютуқларимиз инсон қадри 
улуғ бўлган диёр — Янги Ўзбекистонни 
барпо этиш йўлидаги дастлабки нати-
жалардир. Биз бунёдкор халқимиз би-
лан бирга бундай эзгу ишларни давом 
эттирамиз ва олдимизга қўйган катта-
катта марраларга албатта эришамиз”, 
деди Президентимиз. 

Мамлакатимиз раҳбари Шавкат 
 Мирзиёев бошлаган янги ислоҳотлар 
қисқа фурсатда ўз самарасини бера 
бошлади.

“Тарихий хотирасиз келажак йўқ”, де-
ган улуғ даъватга халқимизни чорлаб, 
Ватан ва халқ манфаатлари учун фи-
дойилик намунасини кўрсатган Ислом 
Каримов хотираси қалбимизда абадий 
қолаверади.

ЗАҲИРИДДИН МУҲАММАД БОБУР ТАВАЛЛУДИНИНГ 540 ЙИЛЛИГИГА

Бу саккиз сифат ичида Заҳириддин 
Муҳаммад Бобурнинг юксак орзу-ният-
ли экани, юрт равнақи учун қайғуриши, 
халқи ва лашкарига ғамхўрлик қилиши 
ва адолатли муносабати алоҳида кўрса-
тилгани бежиз эмас. 

Заҳириддин Муҳаммад Бобурни 
 Темурий шаҳзода сифатида Фарғона 
ва Самарқандда Бобур Мирзо, Кобул 
вилоятида Бобур подшоҳ ёки Бобуршоҳ 
деб аташган. Шимолий Ҳиндистонда 
эса улкан салтанат асосчиси Султон 
ул-аъзам ва Хоқон ул-мукаррам — Ша-
ҳаншоҳ деб тан олинган. Зарб қилин-
ган тангаларда Заҳириддин Муҳаммад 
Бобурнинг номи “Адли Заҳириддин 
Султон Муҳаммад Баҳодур”, “Заҳи-
риддин Муҳаммад Баҳодур Подшоҳ”, 
Шимолий Ҳиндистонда эса “Ас Султон 
ул-аъзам ва Хоқон ул-мукаррам Заҳи-
риддин Муҳаммад Баҳодур Подшоҳ”, 
сўнгги йирик Канва жангидан кейин “Ас 
Султон  ул- аъзам ва Хоқон ул-мукаррам 
Заҳириддин Муҳаммад Бобур Подшоҳи 
 Ғозий” деб аталган. 

Заҳириддин Муҳаммад Бобурнинг 
дунёга машҳур бўлишига авлодлари 
Шимолий Ҳиндистонда асос солинган 
улкан салтанатда уч юз йилдан ортиқ — 
1858 йилгача ҳукмронлик қилгани сабаб 
бўлган, аммо уларнинг давлатини Евро-
пада Буюк мўғуллар салтанати деб хато 
номлашган. 

1483 йил 14 февралда Фарғона ви-
лояти пойтахти Андижон шаҳрида ҳоким 
ёки подшоҳ Темурий Умаршайх Мирзо 
оиласида иккинчи фарзанд, биринчи 
ўғил дунёга келди. Унга нақшбандия та-
риқати етакчиси Хожа Убайдулла Аҳрор 
Заҳириддин Муҳаммад деб исм қўйган. 

Барваста ва ҳаракатчанлиги учун оила-
да Бобур, Бобуржон деб эркалатишган 
ва бу кейинчалик унинг тахаллусига ай-
ланган. 

Заҳириддин Муҳаммад Бобурнинг 
отаси Умаршайх Мирзо темурийзода 
Султон Абусаид Мирзонинг учинчи ўғли 
эди. Онаси Тошкент ва Мўғулистон хони, 
Чиғатой авлодидан бўлган Юнусхоннинг 
қизи Қутлуғ Нигорхоним эди. 

Умаршайх Мирзо ҳукмронлик қилиб 
турган Фарғона вилояти Мовароуннаҳр-
нинг шарқий ҳудуди бўлиб, унинг пой-
тахти Андижон қалъаси катталиги жиҳа-
тидан мамлакатда учинчи, Самарқанд 
ва Шаҳрисабздан кейин турган. Орзу-
лари улкан Фарғона вилояти ҳокими ўз 
акалари Самарқанддаги Мовароуннаҳр 
ҳукмдори Султон Аҳмад Мирзо, отаси 
ўрнига ўтирган Тошкент хони Султон 
Маҳмудхон билан зиддиятга борган 
вақтда — 1494 йили ёзги қароргоҳ Ахси 
қўрғонидаги кабутархонаси билан дарё-
га, жарга қулаб, Бобур ибораси билан 
айтганда, “шунқор бўлди”, яъни ҳалок 
бўлган. 

Заҳириддин Муҳаммад Бобур ҳижрий 
ҳисоб билан ўн икки ёшида 1494 йили 
Фарғона вилоятида подшоҳ бўлди, икки 
марта Самарқанд тахтини эгаллади, 
ўн-ўн бир йиллик ўзаро курашлардан 
чарчаб, ўз юртидаги ҳукмронликдан 
ажралади. Бир йилга яқин Сўхда ва Ба-
дахшон тоғ олди қишлоқларида кун ке-
чиради.

“Бобурнома” асарининг бошланиши 
Фарғона вилояти пойтахти Андижон 
тавсифига бағишланиб, Заҳириддин 
Муҳаммад Бобур она юртини алоҳида 
муҳаббат ва қунт билан таърифлайди, 
зийрак ва зукко олим сифатида жойлар 
номи, хусусияти, ўсимлиги, жониворлар, 
мевалар, одамларининг этник жиҳати, 
энг муҳим иқтисодий ҳолати, қанча лаш-
карни боқа олиши, бошқа ҳудудлар ва 
уларгача бўлган масофа тўғрисида маъ-
лумотлар келтиради.

Заҳириддин Муҳаммад Бобур ҳаёти 
ва унинг асарлари, хусусан, “Бобурно-
ма”ни ўрганган одам қандай қилиб ўн 
икки ёшли йигитча ўн беш ёшида Са-
марқандни олишга интилгани ва эгал-
лагани, ўн етти ёшида қайта эгаллагани, 
Андижонни икки марта қайтариб олгани-
га ҳайрон қолади. 

Гулбаданбегим отаси Бобур Мирзо-
нинг Фарғона ва Мовароуннаҳрдаги ҳаё-
ти ва фаолияти тўғрисида сўз юритиб, 
у пайтда юз берган жангу жадалларни 
таърифлашга қалам тили ожиз, деган. 
Бу даврда ўз вилояти Фарғонани ҳимоя 
қилишдан бошланган ишлар, икки ама-
киси Султон Аҳмад Мирзо ва Султон 
Маҳмуд Мирзо вафотларидан сўнг Бо-
бур Мирзо ўз тарафдорлари билан Са-
марқанд тахти учун курашга қўшилди. 

У Самарқандни биринчи бор эгаллага-
нида, Мовароуннаҳрнинг жуғрофий тав-
сифини келтиради: “Рубъи маскунда (ер 

юзида) Самарқандча латиф шаҳар кам-
роқдур. Вилоятини Мовароуннаҳр дер-
лар. Ҳеч ёғий — душман қаҳр ва ғалаба 
билан мунга даст топмағон учун балдаи 
маҳфуза — Аллоҳ томонидан ҳимоя-
ланган шаҳар дерлар. Темурбек пойтахт 
қилибтур. Темурбекдин бурун Темурбек-
дек улуғ подшоҳ Самарқандни пойтахт 
қилмагандур... Эли тамом сунний ва 
покмазҳаб, муташарриъ ва мутадаййин 
элдур... Ул миқдор аиммаи ислом — 
ислом олимлариким, Мовароуннаҳрда 
пайдо бўлубтур, ҳеч вилояттин маълум 
эмаским, мунча пайдо бўлмиш бўлғой... 
Темурбекнинг ва Улуғбек Мирзонинг 
имороти ва боғоти Самарқанд маҳал-
лотида кўптур”. Умуман, Бобур Фарғона 
вилояти ва Мовароуннаҳрни, шаҳар ва 
қишлоқлари, табиати, улуғ олимлари, 
олий иморатлари ва бошқа хусусият-
ларини батафсил ва алоҳида муҳаббат 
билан тасвирлайди. Бу лавҳалар нозик-
таъб шоир ёки ҳассос рассом томонидан 
тасвирлангандай туюлади гўё.

Мовароуннаҳр учун ёш темурийзо-
далар — Бойсунғур Мирзо, Султон Али 
Мирзо ва Бобурга қарши чиққан тажри-
бали Муҳаммад Шайбонийхон аввал 
уларни, кейин Тошкент ва Мўғулистон 
хони Юнусхоннинг ўғиллари Султон 
Маҳмудхон, Султон Аҳмадхон ва ма-
ҳаллий зодагон Султон Аҳмад Танбални 
мағлуб этади. 

1504 йили Бобур Мирзо ўз Ватанини 
тарк этиб, Хуросонда ҳукмронлик қилган 
Султон Ҳусайн Мирзонинг амалдорла-
ридан бирига тегишли Кобул шаҳрига 
йўл олади. Йўл-йўлакай Ҳисорда ҳоки-
миятни эгаллаб олган Хусравшоҳ Му-
ҳаммад Шайбонийхон таҳдидидан қўр-
қиб, Бобурга юкуниб келишга мажбур 
бўлади. Унинг пароканда бўлган лашка-
ри ва хизматкорлари Бобурга қўшилгач, 
уч-беш минглик қўшин билан Кобулни 
қамал қилиб, уни эгаллайди. У янги 
мамлакатни Мирзо Улуғбек Самарқанд-
ни обод қилгандай равнақ топтиришга 
интилган. Ўз давлатига Қандаҳор, Ғазна 
каби шаҳарларни, Бадахшон ўлкаси ҳу-
дудини ва Ҳиндистонга яқин жойларни 
қўшиб олади. Кобулда Бобур Мирзонинг 
фарзандлари дунёга келган. Ўзи сама-
рали ижод қилади ва катта тажриба тўп-
лайди. 

Бобур Мирзо ҳаётининг Кобулдаги 
даврида Афғонистон, Хуросон ва Ҳин-
дистонда йигирма икки йил юз берган 

воқеалар, шу вилоятга тегишли шаҳар 
ва бошқа ҳудудларнинг географик ҳо-
лати ҳамда у томонидан амалга оши-
рилган бунёдкорлик ишлари, содир 
бўлган воқелар “Вақойиъ” китобида 
баён этилган. 

Бобур Мирзо Кобул вилоятидаги 
фаолияти давомида дўстлари билан 
мажлислар қуради, сайрлар уюштира-
ди, овчилик билан машғул бўлади, обо-
дончилик ишларини амалга оширади 
ҳамда Ҳиндистонга чегарадош ҳудуд-
лар билан яхши алоқа ўрнатади, икки 
марта содир бўлган фитнани барбод 
этади. Ўзи бунёд этган Кобул вилояти-
нинг Исталиф кентидаги “Боғи Вафо” ва 
бошқа жойдаги “Боғи Сафо” каби боғла-
ри гўзаллиги билан ажралиб туришини 
Бобур Мирзо тўлқинланиб ёзади. Кобул 
шаҳридаги “Боғи калон” номли боғнинг 
ҳақини эгаларига тўлаб, уни обод жойга 
айлантиргани билан фахрланади.

Умуман, Кобул даври Бобур Мирзо-
нинг ҳаёти ва ижодида муҳим ўрин ту-
тади, чунки янги алифбо “Хатти Бобу-
рий” ихтиро этилади, ажойиб ғазаллар 
битади, “Аруз рисоласи” ва “Мубаййин” 

асарлари устида ишлайди, мамлакат 
ободончилиги билан машғул бўлади. 
Ўша даврнинг энг гўзал шаҳри — Ху-
росон пойтахти Ҳиротни бориб кўришга 
муяссар бўлади.

Хуросон подшоҳи Султон Ҳусайн 
Мирзо ўз давлатига бўлажак таҳдидни 
сезгач, Муҳаммад Шайбонийхонга қар-
ши курашмоқчи бўлиб, Бобур Мирзони 
ҳамкорликка чорлайди. Аммо юришдан 
аввал, 1506 йили у оламдан ўтади. Ҳи-
рот томон йўлга чиққан Бобур Мирзо 
марҳум подшоҳга таъзия билдириш ва 
буюк шоир, давлат арбоби Алишер На-
воий ижоди билан яқиндан танишиш 
мақсадида отаси ўрнига бирданига тахт-
га ўтирган шаҳзодалар Бадиуззамон ва 
Музаффар Мирзо таклифи билан бора-
ди. Улар Бобур Мирзони юксак ҳурмат-
эҳтиром билан кутиб олиб, ўз сарой ва 
боғларида дабдабали зиёфатлар уюш-
тиради. 

Бобур у ерда йигирма кун бўлиб, ўн 
саккиз кун Алишер Навоий яшаган уйда 
тўхтаб, Ҳирот шаҳрининг тарихий ёдгор-
ликлари, йирик шоир ва олимлар билан 
танишади, уларнинг ҳаёти ва фаолияти 
тўғрисида ўзининг “Вақойиъ” асарида 
мукаммал маълумот беради. Алишер 
Навоий шаҳрида бўлиш, унинг уйида 
яшаш Бобур Мирзога буюк мутафаккир 
ҳаёти ва ижоди билан яқиндан танишиш 
имконини беради. Султон Ҳусайн Мир-
зо ва Алишер Навоий давридаги Ҳирот 
хотиралари Бобур Мирзода ўчмас таас-
сурот қолдирган: “Султон Ҳусайннинг 

 замони ажаб замоне эдиким, аҳли фазл 
ва беназир элдин Хуросон, батахсис 
Ҳири шаҳри мамлу эди. Ҳар кишининг-
ким, бир ишға машғуллиғи бор эди, ҳим-
мати ва ғарази ул эдиким, ул ишни ка-
молга еткургай”. 

Заҳириддин Муҳаммад Бобур ҳаё-
тининг шартли учинчи даври — 1515 – 
1530 йиллар Ҳиндистонда ўтган ва “дил 
дафтари” — “Бобурнома”нинг охирги 
қисми шу мамлакат тарихи ва табиати-
га бағишланган. Бу давр воқеаларидан 
ҳарбий юриш тафсилотлари, мамлакат 
тарихи, географияси, наботот, ҳайвонот, 
қушлар, сув ҳайвонлари, янги салтанат-
га асос солиниш жараёнлари, ободон-
лаштириш ишлари ва диққатга сазовор 
жойларига сайр ҳамда уларнинг тавси-
фи ўрин олган.

Кобул вилоятида ўз ҳокимияти-
ни мустаҳкамлаб олган Бобур Мирзо 
 эътиборини Ҳиндистон томонга қара-
тади. Йигирма йил давомида тўрт мар-
та мамлакат ҳудудларига борган. 1525 
йилга келиб, Заҳириддин Муҳаммад 
Бобур ўз даврида Амир Темур эгаллаб, 
маҳаллий ҳокимларга қолдирган Деҳли 

салтанатини қайтариб олишга қарор 
қилади. Деҳли султони Иброҳим Ло-
дийнинг рақиблари, амакиси Аъламхон, 
Панжоб ҳокими Давлатхон ва нуфузли 
маҳаллий рожпут ҳукмдорларидан бири 
Рона Санго Бобурни Шимолий Ҳиндис-
тонга чорлаб, мактублар жўнатган. Му-
тахассислар фикрича, Шимолий Ҳин-
дистонда Бобур оддий маҳаллий халққа 
қарши эмас, балки бобомерос мулкини 
эгаллаб олган афғон ва рожпут сулола 
вакилларига қарши курашиб, Деҳли сул-
тонлигини эгаллаган. 

Ҳиндистонга юриши Заҳириддин 
Муҳаммад Бобурнинг катта ҳарбий 
тажрибага эга саркарда эканини кўр-
сатди. Беш йилга яқин яшаган мам-
лакатида Бобур Мирзо катта ободон-
чилик ишларини бошлаб юборган. 
Жамна дарёси ёнидаги бўш жойларни 
ўзи ва аъёнлари учун бўлиб бериб, 
Самарқанд ва Кобулдаги боғдорчилик, 
ободончилик ишларини шу даражада 
ривожлантирадики, обод бўлган жойни 
маҳаллий аҳоли Кобул деб атай бош-
лаган.

Буюк ватандошимиз Заҳириддин  
Муҳаммад Бобур ҳаётини ўрганган 
олимлар унинг ҳарбий санъат соҳасида-
ги энг йирик икки муваффақияти — 1526 
йилги Панипат майдонида Иброҳим Ло-
дийга қарши ҳамда 1527 йил содир бўл-
ган Рона Сангога қарши Канва шаҳрида-
ги жангларда сон жиҳатдан устун бўлган 
рақибларни тор-мор этиши  Шимолий 
Ҳиндистон тарихида улкан  сиёсий 

 жасорат бўлиб, уч юз йилдан зиёд ҳукм 
сурган салтанатга асос солганини ало-
ҳида таъкидлайди. 

Деҳли шаҳрига яқин Панипат май-
донида бўлган жангда Бобур Мирзо-
нинг ўн икки минг аскари бўлган. Иб-
роҳим Лодийнинг лашкари сони юз 
минг ва мингта ҳарбий фили бўлган, 
деган маълумотлар бор. Бобур Мирзо 
ўзининг саркардалик маҳорати, таж-
рибаси билан сон жиҳатидан бир неча 
баробар кўп бўлган рақиблар устидан 

ғалаба қозонади. Тарихчи мутахассис-
ларнинг фикрича, 1526 йил апрелида 
Шимолий Ҳиндистонда янги Бобурий-
лар салтанатига асос солинди ва бу 
давлат расман 1858 йилгача яшаб 
келди. 

Ҳиндистонда бўлган жангларда Бо-
бур Мирзо ўз аскарларини ўша давр 
учун замонавий ўқотар қурол, милтиқ-
лар билан таъминлагани ҳамда ўзи мах-
сус қурдирган улкан тўпларни ишга сол-
гани, дарёларда кемалар ясашга катта 
эътибор бергани самарасини кўрсатди. 
Замондошлари Бобур Мирзони Султон 
ул-аъзам ва Хоқон ул-мукаррам, Шаҳан-
шоҳи Ҳиндистон деб тан олган.

Мустақилликкача Ўзбекистонда За-
ҳириддин Муҳаммад Бобур, асосан, 
буюк ватанпарвар шоир, “Бобурнома” 
асари муаллифи, серқирра ижод соҳиби 
деб аталиб, унинг саркардалик, давлат-
чилик соҳасидаги фаолияти, хизматла-
ри ва истеъдодига етарли эътибор бе-
рилмас эди.

Юртимиз бобуршунос олимлари, ўт-
тиз йил аввал ташкил этилган Халқаро 
Бобур жамоат фондининг фаолияти 
натижасида қатор самарали ишлар 
қилинди, “Заҳириддин Муҳаммад Бо-
бур энциклопедияси” икки марта — 
2014 ва 2017 йиллари, “Заҳириддин 
Муҳаммад Бобур. Бобурийлар” номли 
йирик библиография 2016 йили нашр 
этилди. Жаҳон олимлари Бобуршу-
нослик маркази Ўзбекистонга қайтиб 
келди, деб тан олди. Ўзбекистон ва 
жаҳонда, айниқса, сўнгги етти йил ичи-
да саркарда шахсига муносабат туб-
дан ўзгарди. Унинг она Ватани Анди-
жонда катта ишлар амалга оширилди, 
Халқаро Бобур жамоат фонди биноси 
атрофи қайтадан ободонлаштирилиб, 
“Бобур ва жаҳон маданияти” музейи 
асосида янги “Бобур жамоат фонди ки-
тоб музейи” фаолият кўрсата бошла-
ди. Айни пайтда янги “Бобур қомуси”ни 
ўзбек, инглиз ва рус тилларида яратиш 
ишлари бошлаб юборилган. Пойтахти-
мизнинг Адиблар хиёбонида Бобурга 
бағишланган муҳташам ҳайкал ўр-
натилган, унинг ҳаёти ва ижоди Тош-
кентда Миллий Гвардиянинг Жамоат 
хавфсизлигини сақлаш университети, 
Андижонда Заҳириддин Муҳаммад Бо-
бур номидаги педагогика университети 
ва бошқа таълим масканларида ўрга-
нилмоқда. Олти жилдлик “Заҳириддин 
Муҳаммад Бобур куллиёти” ҳам жуда 
юксак савияда нашр этилди. 

Куни кеча Ўзбекистон Республикаси 
Президентининг “Буюк шоир ва олим, 
машҳур давлат арбоби Заҳириддин 
Муҳаммад Бобур таваллудининг 540 
йиллигини кенг нишонлаш тўғриси-
да”ги қарори қабул қилинди. Бундан 
ҳам англаш мумкинки, буюк саркарда, 
ватанпарвар ва шоир Заҳириддин Му-
ҳаммад Бобурнинг ҳаёти ва ижодига 
бўлган эътибор, қизиқиш ҳеч қачон кун 
тартибидан тушмайди.

2023 йил 28 январь, 19-сон

Абдумажид МАДРАИМОВ, 
тарих фанлари доктори, 
профессор,
Ўзбекистонда хизмат 
кўрсатган маданият ходими

КУНИ КЕЧА ЎЗБЕКИСТОН РЕСПУБЛИКАСИ 
ПРЕЗИДЕНТИНИНГ “БУЮК ШОИР ВА ОЛИМ, 
МАШҲУР ДАВЛАТ АРБОБИ ЗАҲИРИДДИН 
МУҲАММАД БОБУР ТАВАЛЛУДИНИНГ  
540 ЙИЛЛИГИНИ КЕНГ НИШОНЛАШ ТЎҒРИСИДА”ГИ 
ҚАРОРИ ҚАБУЛ ҚИЛИНДИ. БУНДАН ҲАМ АНГЛАШ 
МУМКИНКИ, БУЮК САРКАРДА, ВАТАНПАРВАР ВА 
ШОИР ЗАҲИРИДДИН МУҲАММАД БОБУРНИНГ 
ҲАЁТИ ВА ИЖОДИГА БЎЛГАН ЭЪТИБОР, ҚИЗИҚИШ 
ҲЕЧ ҚАЧОН КУН ТАРТИБИДАН  ТУШМАЙДИ.

БУЮК САРКАРДА  
ВА ВАТАНПАРВАР ШОИР

Темурийлар даври 
Ренессансининг ёрқин вакили 
Заҳириддин Муҳаммад 
Бобур нафақат саркарда, 
шунингдек, серқирра 
истеъдод соҳиби, юксак 
фазилатли инсон сифатида 
ҳам  танилган. Ўз даврида 
унинг шоҳ асари “Вақойиъ” 
ёки “Бобурнома” номи 
билан машҳур китобининг 
мўътабар қўлёзмасини битган 
котиб муаллифнинг ижобий 
хусусиятларини “айтиб ва 
ёзиб тугатиш маҳол”, дея қайд 
этиб, “Асли зотида мана бу 
саккиз сифат мужассам эди:  
биринчиси — юксак  
орзу-ниятга эга,  
иккинчиси — ҳиммати 
баланд, учинчиси —  
юртни эгаллаш, тўртинчиси — 
ватанни сақлаш,  
бешинчиси — юртни 
бошқариш, олтинчиси — 
халқига мурувватли  
бўлиш, еттинчиси —  
лашкарга ғамхўрлик ва 
саккизинчиси — адолатли 
бўлиш” эканини таъкидлаган. 

